
ዙር ዳውን ኣንደር ጀሚሩዙር ዳውን ኣንደር ጀሚሩ

ማሕበር ምትሕግጋዝ ኣባላት ቀዳማይ ዙርያ ሃ/ኣገልግሎት፡ ጉባኤኡ ኣቃኒዑ
ማሕበር ምትሕግጋዝ ኣባላት 

ቀዳማይ ዙርያ ሃገራዊ ኣገልግሎት፡ 
“ራኢና ነጸብራቕ ሕብረተ-
ሰብና’’ ብዝብል ቴማ፡ ብ19 ጥሪ 
ኣብ ኣስመራ ቀዳማይ ጉባኤኡ 
ኣቃኒዑ።
ኣቦ-መንበር ማሕበር 

ምትሕግጋዝ ኣባላት ቀዳማይ 
ዙርያ ሃገራዊ ኣገልግሎት ኣቶ 
ጀማል ሳልሕ፡ ማሕበር ካብ 
ዝምስረት ክሳብ ሕጂ፡ ብመንጽር 
ዕላማኡን ተልእኾኡን ከሰላስሎ 
ዝጸንሐ መደባት ብመልክዕ ጸብጻብ 
ብዝርዝር ኣቕሪቡ።
ኣብ ወርሒ ጥሪ 2022 ወግዓውነት 

ዝለበሰ ማሕበር ምትሕግጋዝ ኣባላት 
ቀዳማይ ዙርያ ሃገራዊ ኣገልግሎት፡ ጐኒ-
ጐኒ’ቲ ተጠርኒፍካ ዝግበር ሓድሕድ 
ምትሕግጋዝ፡ ኣብ ማእቶታዊ ወፈራታት 
ምግራብ፡ ልግሲ ደም፡ ስነ-ጥበባዊ ስራሓትን 
ክረምታዊ ትምህርትን ምቕሉል ኣበርክቶ 
ክገብር ምጽንሑ ዝጠቐሰ ኣቶ ጀማል፡ 

ኣብ’ዚ ናይ ምውርራስን ምትኽኻእን 
መድረኽ፡ ማሕበር ኣድማዒ ስራሕ 
ከምዝዓምም ጽኑዕ እምነቱ ገሊጹ።
ኣብ መወዳእታ ተጋባእቲ፡ ኣብ ዝቐረበ 

ጸብጻብ ብዕምቈት ድሕሪ ምዝታይ፡ 14 
ዝኣባላታ ኣካያዲት ኣካል መሪጾም።
ሓለቓ ጠቕላሊ ስታፍ ሚኒስትሪ 

ምክልኻል - ጀነራል ፊሊጶስ 
ወልደዮውሃንስ ኣብ ዘስመዖ መዛዘሚ 
ቃል፡ ማሕበር ኣብ ዝውድቦ ናይ 
ምውርራስን ምትሕግጋዝን መደባት፡ 

ኣብ ምዅስኳስ ሃገራውነት ከምኡ’ውን 
ሌላ ምስ ቅያታት ዝተፈጸመሉ ታሪኻዊ 
ቦታታት ጸቒጡ ክዓዪ ኣዘኻኺሩ።
ጀነራል ፊሊጶስ ወሲኹ፡ ኣባላት 

ማሕበር ኣብ እዋን ክረምታዊ ዕረፍቲ 
- ካብ ቀዳማይ ክሳብ ራብዓይ ክፍሊ 
ንዝመሃሩ ቈልዑ ኣብ ኣስመራ ክህብዎ 
ጀሚሮም ዘለዉ ደገፍ ትምህርቲ፡ ናብ 

ኩለን ዞባታት ከስፍሕዎ ተላብዩ። 
ማሕበር ምትሕግጋዝ ኣባላት ቀዳማይ 

ዙርያ ሃገራዊ ኣገልግሎት፡ ዛጊት ኣስታት 
ሓደ ሽሕ ኣባላት ኣለውዎ።

ስትራተጂያዊት ፓናማ ኣብ ትሕቲ ስትራተጂያዊት ፓናማ ኣብ ትሕቲ 
ዓይኒ ትራምፕዓይኒ ትራምፕ

ጽምብል ‘ናጽላታት’ጽምብል ‘ናጽላታት’ ነጥበ መቐይሮነጥበ መቐይሮሓዘኒ ኣይተዕነኒሓዘኒ ኣይተዕነኒ

ፈደረሽናት ሃኮሰኤ፡ 5ይ ምዱብ ኣኼባታት ማእከላይ ባይቶ ኣቃኒዐን5ይ ምዱብ ኣኼባታት ማእከላይ 
ባይቶ ኣብ ትሕቲ ሃገራዊ ኮንፈደረሽን 
ሰራሕተኛታት ኤርትራ ዝተጠርነፋ 
ሓሙሽተ ፈደረሽናት ሰራሕተኛታት 
ማለት ማዕድን፡ ኬሚካል፡ ህንጻን 
ሓፈሻዊ ስራሓትን፣ መጐዓዝያን 
መራኸቢታትን፣ መግብን መስተን 
ተዛማድን፣ ወሃብቲ ኣገልግሎት፣ 
ከምኡ’ውን ዓለባን ቈርበትን ሳእኒን፡ 
ብ20 ጥሪ ኣብ ኣስመራ ተቓኒዑ።
ኣብ’ቲ ኣኼባታት፡ ገምጋም 

ንጥፈታት 2024 ተኻዪዱን ኣብ 
ውጥን ስራሕ 2025 ተዘትዩን። 
ኣቦ-መንበራት ፈደረሽናት 

ሰራሕተኛታት፡ ንዝተወደባን 
ዳግመ-ውደባ ዝተኻየደለንን 
ማሕበራት፣ ብዝሒ ዝተወደቡ 
ሰራሕተኛታት ብመንጽር ዞባታት፣ 
ተሳትፎ መንእሰያትን ደቂኣንስትዮ 
ሰራሕተኛታትን ኣብ ዝተፈላለየ 
ንጥፈታት ፈደረሽናት፣ ከምኡ’ውን 

ንመደባት ልምዓትን ካልእን ዝምልከት 
ዝርዝራዊ ጸብጻባት ኣቕሪቦም። 
ብዘይካ’ዚ፡ ፈደረሽናት ኣብ ምሕያል 

ዝምድናታት ዕዮ ንዘሰላሰልኦ 
ንጥፈታት፣ ህሉው ኵነታት 

ሓባራዊ ውዕል፣ ዝቐረበ ጥርዓናትን 
ኣፈታትሓኡን፣ ድሕነትን ጥዕናን 
ሰራሕተኛታት ኣብ ቦታ ስራሕ 
ምስናይ ዘጓነፈ ሓደጋታትን ዝወረደ 
ሳዕቤናትን፣ ከምኡ’ውን ኣብ ኵለን 

ዞባታት ንዝተኻየደ ሞያዊ ስልጠናታት 
ዘተኰረ መብርሂ ሂቦም። 
ኣብ መወዳእታ፡ ኣባላት ማእከላይ 

ባይቶ ፈደረሽናት ሰራሕተኛታት፡ 
ብልጫታትን ድኽመታትን ድሕሪ 

ምግምጋም፡ ኣብ ውጥን ስራሕ 2025 
ዘትዮም። 
ሃገራዊ ኮንፈደረሽን ሰራሕተኛታት 

ኤርትራ፡ ኣብ ትሕቲ ጽላሉ ዝነጥፋ 
ሓሙሽተ ፈደረሽናት ኣለዋ።

ሰ/ቀ/ባሕሪ - ‘መውል’ ልዕሊ 25 ሚልዮን ናቕፋ ከምዝዘርግሐ ገሊጹ
መደብ ውህለላን ንኡስ ልቓሕን - 

‘መውል’ ጨንፈር ዞባ ሰሜናዊ ቀይሕ ባሕሪ፡ 
ኣብ 2024 - ብውልቂን ጉጅለን ንዝነጥፉ 
ልዕሊ 25 ሚልዮን ናቕፋ ብመልክዕ ልቓሕ 
ከምዝዘርግሐ፡ ብ20 ጥሪ ኣብ ባጽዕ ኣብ 
ዝገበሮ ገምጋም ስራሕ ገሊጹ። 
ሓላፊ ናይ’ቲ ጨንፈር ኣቶ ዓብዱ 

ኢብራሂም ኣብ ዝሃቦ መብርሂ፡ ዜጋታት ኣብ 
ከባቢኦም ብቐሊሉ ልቓሕ ዝረኽቡሉ ዕድላት 

ብምፍጣር መነባብሮኦም ንኸመሓይሹ 
ንምሕጋዝ ዝካየድ ጻዕሪ ዝምስገን ውጽኢት 
ይርከቦ ከምዘሎ ብምሕባር፡ ካብ ልዕሊ 
10 ሽሕ ዓማዊል እተን 51 ሚእታዊት 
ደቂኣንስትዮ ከምዝዀና ገሊጹ። 
ኣቶ ዓብዱ ኣስዒቡ፡ ኣብ 87 ዓዳዊ 

ባንክታት ብመልክዕ ልቓሕ ካብ ዝተዘርግሐ 
ልዕሊ 52 ሚልዮን ናቕፋ፡ እቲ ኣስታት 
31 ሚልዮን ከምእተኣከበ ብምጥቃስ፡ ኣብ 

ምምሕያሽ ማሕበረ-ቊጠባዊ መነባብሮ 
ዜጋታት ኣበርክቶ ይገብር’ኳ እንተሎ፡ 
ምዕሩይ ዝርግሐ ንምርግጋጽ ውሁድ ጻዕሪ 
ክሕይል ከምዝግባእ ኣገንዚቡ። 
ብመንጽር 2023፡ ቊጽሪ ተለቃሕቲ ብ4.4 

ሚእታዊት፡ ምእካብ ልቓሕ ድማ ብ12 
ሚእታዊት ክዓቢ ከሎ፡ ዝርግሐ ልቓሕ ግና 
ብ2.5 ሚእታዊት ከምዝነከየ፡ ኣብ’ቲ ጸብጻብ 
ተነጺሩ። 

ግዝያዊ ኣካያዲ ስራሕ ‘መውል’ ኣቶ 
ታፍላ ኣስመሮም ብወገኑ፡ ዝርግሐ ንምስፋሕ 
ከምዝስራሕ ብምሕባር፡ መዓልቱ ዘሕለፈ 
ልቓሕ ኣብ ምምላስ ዝርአ ጸገም ንምፍታሕ፡ 
ኣበርክቶን ውህደትን ናይ ኩሎም ኣካላት 
ብሓፈሻ ናይ ምምሕዳራት ከኣ ብቐንዱ 
ኣገዳሲ ከምዝዀነ ገሊጹ።
ኣብ መወዳእታ ተሳተፍቲ፡ ኣብ ምዝርጋሕን 

ምምላስን ልቓሕ ጽጹይ መጽናዕቲ ክግበር፣ 

ኣብ ገልዓሎ ዓዳዊ ባንክ ክኽፈት፣ ኣብ 
ኣጠቓቕማን ኣገባብን ልቓሕ ዘተኰረ 
ኣስተምህሮታት ክውደብ፣ ከምኡ’ውን 
ኣብ ምሕዱግ ከባቢታት ዝርከባ ዓድታትን 
ቁሸታትን ቈላሕታ ክግበረለን ዝብል 
ርእይቶታትን ለበዋታትን ኣቕሪቦም።
ኣብ 1996 ዝቘመ ‘መደብ ውህለላን 

ንኡስ ልቓሕን’ - ‘መውል’፡ ኣብ’ዚ እዋን’ዚ 
ብደረጃ ሃገር ልዕሊ 75 ሽሕ ዓማዊል 
ኣለውዎ።

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

ስትራተጂያዊት ፓናማ ኣብ ትሕቲ ዓይኒ ትራምፕኣህጉራት ሰሜንን ደቡብን ኣመሪካ ኣብ 
ዘራኽብ ካሪብያን እናተባህለ ዝጽዋዕ መሬት 
ሓያሎ ንኣሽቱ ሃገራት ኣለዋ። ኣብ ትሕቲ 
ስጳኛ ንኣማኢት ዓመታት ስለ ዝተገዝኣ 
ድማ በቲ ቋንቋን ባህልን ኣዝየን ዝተጸልዋ 
እየን። ካብ ቋንቋ ላቲን ዝወጸ ስጳኛ ስለ 
ዝዛረባ ከም ኩለን ሃገራት ደቡብ ኣመሪካ 
“ላቲን” እናተባህላ ይጽወዓ። ብዘይካ 
እቶም ገዛእቲ ስጳኛ ቅድሚ ምምጸኦም 
ዝነበሩ ደቀባት፡ ብዙሕ ሕውስዋስ ህዝቢ 
እውን ይነብረለን።
ሓንቲ ካብተን ካሪብያን ዝበሃላ ሃገራት 

ብዕሙር ጫካታትን ልዕሊ 300 ወሓዝቲ 
ኣፍላጋትን ዝወቀበት ፓናማ ትርከብ። 
ፓናማ ኣዝያ ስትራተጂያዊት ከም 
ምዃና፡ ብሸነኽ ምዕራብ መንጽር ሰላማዊ 
ውቅያኖስ ብሸነኽ ምብራቕ ከኣ መንጽር 
ኣትላንቲክ ተደኲና ትርከብ። ኣብ 
ርእሲ እቲ ንኽልቲኡ ውቅያኖስ ዝፈሊ 
ኣቀማምጣኣ ንሰሜንን ደቡብን ኣመሪካ 
እተራኽብ ክሳድ እውን እያ። ን300 
ዓመት ዝኣክል ኣብ ትሕቲ መግዛእቲ 
ስጳኛ ድሕሪ ምጽናሕ ፓናማ ናብቲ 
ግራን-ኮሎምቢያ ዝበሃል ዝነበረ ኮንፈደረሽን 
ሓያሎ ሃገራት ተጸንቢራ። እቲ ኮንፈደረሽን 
ምስ ፈረሰ ድማ ኣብ 1830 ናብ ኮሎምቢያ 
ተጸንቢራ።
ኣቀማምጣ ፓናማ ክልተ ባሕርታት 

ዝመቅል ከም ምዃኑ ካብ ምዕራብ ናብ 
ምብራቕ መጐዓዝያ ዘሰጋግር መንገዲ 
እንድሕር ተኸፊቱ፡ ካብ ኣመሪካታት ናብ 
ካልእ ኣህጉር ዝጐዓዛ መራኽብ ብጫፍ 

ደቡብ ኣመሪካ ምዅላል ኣየድለየንን። 
ስለዚ ኣመሪካ ንመጀመርታ ኣብ ልዕሊ 
ፓናማ ባህግታት ክተሕድር ዝደረኻ 
እውን ብፓናማ ሓጺር ኣቋራጭ 
መንገዲ ክኽፈት ከም ዝኽእል መጽናዕቲ 
ብምክያድ እዩ። ነቲ ክልተ ባሕሪ ብመሬት 

ንምርኻብ ዘኽእል መንገዲ ባቡር ክስራሕ 
ፓናማን ኣመሪካን ውዕል ተፈራሪመን 
ነይረን። 
ኣመሪካ ጥራይ ኣይነበረትን ኣገዳስነት 

ፓናማ ዝተዓዘበት። ፈረንሳ እውን 
መትረብ ስዊዝ ጨዲዶም ቀይሕ ባሕሪ 
ምስ ማእከላይ ባሕሪ ዘራኸቡ መሃንድሳታ 
ተመሳሳሊ ዕዮ ኣብ ፓናማ ክዓሙ 
ልኢኻ ነይራ። ኣብ ልዕሊ እቲ ዘጋጠሞም 
ገንዘባዊ ክሳራ፡ ብውዕለት ክሰርሑ ካብ 
ዝተላእኩ ሸቃሎ እቶም 20 ሽሕ ብዓሶን 

ካልእ ረስናዊ ሕማማትን ምስ ተዀስተሩ 
እቲ ስራሕ ኣቋሪጹ። እቲ ፈረንሳውያን 
ዝጀመርዎ ራእይ ግና ኣመሪካ ተረኪባቶ።
ኣብቲ እዋን ፓናማ ናይ ኮሎምቢያ 

ክፍለ ሃገር ስለ ዝነበረት፡ ኣመሪካ ነቲ 
ፈረንሳውያን ዘቋረጽዎ ምህንድስና 

ክትቅጽሎ ንኮሎምቢያ ሓቲታ። ኮሎምቢያ 
ግና ነቲ ናይ ኣመሪካ ሕቶ ነጺጋ፡ ኣብ 
ግዝኣታ ንረብሓ ካልእ ሃገር ዝውዕል 
መትረብ ከምዘይህነጽ ኣፍሊጣ። ኣብቲ 
እዋን ፕረዚደንት ኣመሪካ ዝነበረ ሩዝቨልት 
ብኽልቲኡ ሸነኽ ፓናማ ብኣትላንቲክን 
ፓሲፊክን ውቅያኖሳት መራኽብ ውግእ 
ልኢኹ ስንባደ ፈጠረ። ፓናማ ካብ 
ኮሎምቢያ ናጻ ከይወጸት እንከላ ድማ 
ኣመሪካ ቅዋም ኣዳልያ፡ ሰራዊት ኣመሪካ 
ኣብ ዝዀነ ክፋል ፓናማ ኣትዮም ረብሓ 

ሃገሮም ክሕልዉ ዘኽእል ፍቓድ ባዕላቶም 
ብኣመሪካውያን ኣብ ዘዳለውዎ ቅዋም 
ተጻሕፈ።
ድሕሪ እዚ ፓናማ ኣብ 1903 ናጽነት 

ኣዊጃ ካብ ኮሎምቢያ ከም እተፈልየት 
ኣፍሊጣ። ኮሎምቢያ ዓቕሚ ስለ ዘይነበራ 
ነቲ ሓድሽ መንግስቲ ፓናማ ከተፍርስ 
ኣይከኣለትን። ኣመሪካ ብቐጥታ መትረብ 
መራኽብ ኣብ ምስራሕ ኣትያ። መዳርግቲ 
ዘይብሉ ምህንድስናዊ ብቕዓት ዝተራእየሉ 
ክልተ ውቅያኖሳት ዘራኽብ ዓሚቝ ፈለግ 
ተሃኒጹ። ኣብ ትሕቲ ኣመሪካ ኣብ ዝስረሓሉ 
ግዜ ኣስታት 5600 ሸቃሎ ክም ዝሞቱ 
ገለ ጸብጻባት ይሕብሩ። መትረብ ፓናማ 
ብዋንነት ኣመሪካ ድማ ኣብ 1914 ስርሑ 
ጀሚሩ። ዋንነት እቲ መትረብ ንምምላስ 
ድማ ሓሓሊፉ ናዕቢ ዝተሓወሶ ወለዶታት 
ህዝቢ ፓናማ ዝተሰጋገረ ሰላማዊ ቃልሲ 
ሽዑ ጀሚሩ።
ብኣመሪካ እናተሓገዘት ፓናማ ኣብ 

1903 ካብ ኮሎምቢያ ተፈንጪላ ናጻ 
ሃገር ኰይና። ኣመሪካ እቶም ሓደስቲ 
ሰበ-ስልጣን ፓናማ ኣብ ዘይተሳተፍዎ፡ 
ምስቶም ፈረንሳውያን መሃንድሳት ውዕል 
ብምግባር ካብ ባሕሪ ናብ ባሕሪ ዘራኽብ 
መትረብ ክትሃንጽ ተፈራሪማ። 
እቲ 83 ኪሎሜተር ንውሓትን፡ ንጋድም 

ዘሎ ናይ 16 ኪሎሜተር ግፍሒ ምድሪን 
ንሓዋሩ ዋንነት ኣመሪካ ከምዝዀነን፡ 
ኣብኡ ኣመሪካ መትረብ ክትድኵን፡ 

ክተመሓድሮን ንምክልኻል ድማ 
ዕርድታት ክትሃንጸሉን ዘኽእል ውዕል 
ተፈራሪማ- ምስ መንግስቲ ዘይኰነስ ምስ 
ዝኸሰረ ፈረንሳዊ ትካል እያ ተወዓዒላ።
ድሕሪ 11 ዓመት ድማ እቲ ናይ 83 

ኪሎሜተር ርሕቀት ዘለዎ መትረብ ፓናማ 
እናተባህለ ዝጽዋዕ መመሓላላፊ መራኽብ 
ኣመሪካ ሰሪሓ ፈጺማቶ። ፓናማ፡ ንሓያሎ 
ዓሰርተታት ዓመታት ምስ ኣመሪካ ስኒት 
ብዝነበሮም ምስ ንግዲ ዓለም ሓያል ርክባት 
ዝነበሮም ፖለቲከኛታት እናተመሓደረት 
ጸኒሓ።
 ኣብ 60ታት ምስ ተበጽሐ ግና እቲ 

መትረብ ብኣመሪካ ክውነን ዝተፈጸመ 
ውዕል ክስረዝ ከምዘለዎን ከም ብሓድሽ 
ክረአን ዝብል ህዝባዊ ተቓውሞታት 
ድርኺት ክበዝሕ ጀሚሩ። ካብኡ ንደሓር 
እታ ሃገር ብዕልዋታትን ሕሰም ወተሃደራዊ 
ገዛእትን እናተሓመሰት ክሳብ ሰብዓታት 
ጸኒሓ። ኣብ መወዳእታ ሰብዓታት ድማ 
ኣመሪካ ነቲ መትረብ ኣብ 1999 ንፓናማ 
ክተረክብ መብጸዓ ኣትያ።
ኣብ መንጎ እዚ ዓመታት ግና፡ ኣመሪካ 

ዝኸነቡ መራሕቲ ክትቀጽዕ እገዳታት 
ትገብር ነይራ። ሓንሳእ ድማ መንግስቲ 
ክትቅይር ወተሃደራዊ ወራር ኣካይዳ። 
ነቲ መራሒ ሃገር ማንዌል ኖረግያ ምስ 
ማረኸቶ ኣሲራ ናብ ኣመሪካ ብምውሳድ፡ 
ብንግዲ ሓሽሽ ከሲሳ ኣብ ቤት ፍርዲ 
ኣመሪካ ኣቚማቶ።

ሓድሽ ምዕራፍ ርክባት ኣመሪካን ፓናማንፓናማ ኣብ ዝሓለፉ 25 ዓመታት 
ዋንነት እቲ መትረብ እኳ እንተሃለዋ፡ ካብ 
ጽልዋ ኣመሪካ ተናጊፋ ኣይትፈልጥን። 
ናይታ ሃገር ባጤራ ቢልቦኣ ምስ ዶላር 
ኣመሪካ ማዕረ-ማዕረ ዝሽረፍ ይኹን ደኣ 
እምበር፡ ዶላር ኣመሪካ ምስ ሳናቲሙ 
ከም ባጤራ ሃገር እዩ ዝሰርሕ። ኣሽሓት 
መንእሰያት ፓናማ ድማ ዓመታዊ ኣብ 
ዩኒቨርስቲታት ኣመሪካ እናኸዱ ከም 
ዝመሃሩ ይፍለጥ። 

እቲ ዝምድና ኣብ ቦትኡ እንከሎ፡ ሓድሽ 
ፕረዚደንት ኣመሪካ ዶናልድ ትራምፕ፡ 
እቲ መትረብ ናብ ዋንነት ኣመሪካ ክምለስ 
ከምዘለዎ ከረድእ ቀንዩ ኣሎ። ከምቲ 
ኣብ ላዕሊ ዝተዓዘብናዮ ዝሓለፈ ታሪኽ 
እታ ሃገርን እቲ መትረብን ምስ ኣመሪካ 
ዝተኣሳሰረ ምዃኑ እቲ ቀንዲ ንትራምፕ 
ዝደረኾ ምኽንያት ክኸውን ይኽእል።

ኣመሪካ ነቲ መትረብ ብኸመይ መንገዲ፡ 
ብዲፕሎማሲ ድያ ወይስ ብሓይሊ ክትሕዞ 
መዲቡ ዘሎ ክሳዕ ሕጂ ኣይተፈልጠን። 
ኣብ ሃገራዊ ሕግታት ፓናማ ይኹን ኣብ 
ሕቡራት ሃገራት “ዘይገሃስ ልኡላውነት” 
ክኽበር ኣለዎ ዝብል ዓናቕጽ ይህሉ 
ይኸውን። ቅድሚ ካልኣይ ውግእ ዓለምን 
ድሕሪኡን ተደጋጊሙ ከምእተራእየ ግና 
ናይ ልኡላውነት ዶባት በቲ ዝሓየለ እዩ 
ክጸንዕ ተራእዩ።
ዶናልድ ትራምፕ ንመትረብ ፓናማ 

ናብ ዋንነት ኣመሪካ ንምጥቕላል 
ዝወስዶ መንገድታት ኣይገለጸን። 
ብገንዘብ ኣመሪካን ብቕዓት ምህንድስና 
ኣመሪካውያንን ዝተሰርሐ መትረብ፡ 
ቀዳሞት መራሕቲ ኣመሪካ ንፓናማ 
ዘረከቡሉ ውሳነ ትራምፕ ብጣዕሳ ጌጋ 
ምንባሩ ገሊጹ ኣሎ። ካልኦት ሃገራት 
ተረባሕቲ እቲ መትረብ ንምዃን 
ብዙሕ ሰብኣዊ ጉልበት የዋፍራን ክሳብ 
ወተሃደራዊ ነቝጣታት ይሃንጻ ከም 

ዘለዋን እውን ኣረዲኡ ነይሩ። ፓናማ፡ ነቲ 
ዝቐርብ ዘሎ ምስምስ ነጺጋቶ እያ። ናይ 
ዝዀነት ኤስያዊት ሃገር ወተሃደራዊ 
ነቝጣ ኣብ ፓናማ ክህነጽ ከም ዘይድግፉ 
መራሕታ ገሊጾም እዮም። ትራምፕ 
ኣብቲ ዝውንኖ መርበብ ማሕበራዊ 
መራኸቢ “ርሑስ በዓል ልደት ንኹሉን 
ነቶም ኣብ መትረብ ፓናማ ዓስኪሮም 
ዘለዉ ወተሃደራት ኤስያዊት ሃገርን” 
ብምባል ዘስፈሮ ናይ ዮሃና ጽሑፍ፡ 
ፕረዚደንት ሆዜ ሙሊኖ “ሃጠውቀጠው” 
ብምባል መልሲ ሂቡሉ ኣሎ።
ሰብ መዚ እቲ መትረብ፡ መራኽብ 

ኣመሪካ ካብ ዓቐን ንላዕሊ ክፍሊት ከም 
ዝስልዑለን ዝገለጸ ትራምፕ፡ ”ይላጽዩና 
ኣለዉ” ኢሉ ካልኣይ ምስምስ ኣቕሪቡ 
ኣሎ። ፕረዚደንት ሙሊኖ ግና ንመራኽብ 
ኣመሪካ ፍሉይ ናይ ክፍሊት ሓለፋ ከም 
ዘይግበረለን ብምሕባር፡ እቲ መትረብ 
ናይ ፓናማውያን ከምዝዀነን ኣብ ልዕሊ 
እዚ መመሓላላፊ ዝዀነ ዓይነት ዝርርብ 

ከምዘይካየድን ኣፍሊጡ ኣሎ። 
በቲ 83 ኪሎሜተር ንውሓት ዘለዎ 

ክልቲኡ ውቅያኖሳት ዓለም ዘራኽብ 
መሳገሪ ኣብ ዓመት ኣስታት 14 ሽሕ 
መራኽብ ይሓልፋሉ። ብዘይካ ቱሪዝም 
ናይ ፓናማ ቀንዲ ምንጪ ዓመታዊ 
እቶት ከኣ እዩ።
በቲ ካናል ዝሓልፋ መራኽብ ኣብ 

ክንዲ ናብ ጫፍ ደቡብ ኣመሪካ (ኬፕ 
ሆርን) ወሪደን ንሰሜን ዝጥወያ፡ ብፓናማ 
ሰጊረን 11 ሽሕ ኪሎሜተር ካብ ምጕዓዝ 
ይድሕና። ግዜን ነዳድን የድሕና፡ 
ብቐሊሉ ክበላሸዉ ዝኽእሉ ነገራት ኣብ 
ሓጺር ግዜ ይበጽሑ። ንመራኽብ ውግእ 
ኣሳልጦ ዝህብ መሳገሪ ምዃኑ እውን 
ኣብ ካልኣይ ውግእ ዓለም ብግብሪ 
ተራእዩ እዩ። 
ኣመሪካ ዋንነት መትረብ ከተረክብ 

ፓናማ ኣብ ተቕርቦ ሕቶታት ንዓመታት 
ዝቐጸለ ዘተታት ይካየድ ነይሩ። ኣብ 
ሰብዓታት ጂሚ ካርተር ፕረዚደንት 
ኣመሪካ እንከሎ ክልተ ውዕላት 
ተፈራሪመን። እቲ ቀዳማይ ውዕል “እቲ 
መትረብ ንሓዋሩ ክፉትን ውሑስን” 
ክኸውን ዝብል ሓሳብ ዘለዎ፡ እቲ ካልኣይ 
ድማ ኣመሪካ ኣብ 1999 ንፓናማ ምሉእ 
ስልጣን እቲ ካናል ክተረክብ ዝብል 
ምርድዳእ ዝነበሮ ነይሩ። ብመሰረት እቲ 
ውዕል ድማ ፓናማ ኣብ 1999 ምሉእ 
ዋንነት እቲ ካናል ተረኪባ ክሳዕ ሕጂ 
ትጥቀመሉ ኣላ። 
ብመሰረት እዚ ውዕላት፡ ባእሲ 

ክትጽሕትር ዘኽእል ዓንቀጻት ዘይብሉ 
ክመስል ይኽእል። ዶናልድ ትራምፕ 
ግና ነዚ ስምምዕ እዚ እዩ ዝነቅፍ ዘሎ። 
እቲ ካናል ብቕልጡፍ ናብ ዋንነት 
ኣመሪካ ክምለስ ከምዘለዎ ኸኣ ኣፍሊጡ 
ኣሎ።

ኣብ ዘይመንጠቢትክን ኣይተኣትዋ ኢድክን ክብሃልሲ ክንደይ ሳዕ 
ሰሚዕና። መቸም ሰብ ረስዓይ’ዩ።  ምርስዕ ኣካል ጥዕና ኣእምሮኡ’ውን 
ይኸውን’ዩ። መዕበያኡ ክርስዕ ግን ጥዑም ኣይኰነን። ጨው ዘይብሉ 
ሰብ’ዩ ዝገብሮ። ኣነ ኸኣ ጨወይ ከጥፍእ ኣይደልን። “ጨው ድዩ 
ጭውነት!?” ’ታይ ፈሊጠ! ነይረ ድየ ጓል ግርማይ! 

ግዳ ንዕኡ ምጥፋእ ምልክት ስልጣነ እንተ ዀይኑ ስልጣነ ይትረፈኒ። 
ኣብ ቅድሚ ‘ስልጡናት’ ዝብልኦም ክቐርባ ዝደልያ ፈለጥተይ፡ ናብ 

መኣዶም በቲ ንሳቶም ስልጣነ ዝሓስብዎ ኣገባብ ክሕወሳ ደለያ። 
ኣይተዓደምኩን፣ ግን ትም ክብል ኣይከኣልኩን። በዚ ኸኣ 

ተዀራሪና። ግን’ኮ ስርሐይ እምበር፡ ኣብ መኣዲ ሓደስቲ 
ዓንተራት ምኽባብ ጥራይ ክብሪ ኣይህበንን’ዩ። ንሳቶምሲ 
መዓስ ከኽብሩኒ ኰይኖም። “ቅድሚ ምኻድክን፣ 
ኣብቲ ናይ ክብረት መኣዶም ንመንክን ሓርዮም እስከ 
መልሳለይ!?” እህም! ዘይንሱ ’ታይ ኣዛረበኒ። መከራ 
ደኣ ይብሃል! እታ ስቕ መዓስ’የ ዝኽእላ።   

ብሌን ግርማይብሌን ግርማይ

ዓይኒ ፍንጃል! ምዕጕሪቶ! 
ኣታ ንጹህ ኣብ ስእሊ ዝደረቕካ 
ናይ ቀደም ኣነ፡ ከመይ ኣለኻ!? 
ክርእየካ’ኳ ደሪቐ። ንነዊሕ 
ደቓይቕ ጠሚተካ፣ እንታይ 
ምዃነይ ክሓንኽ ጀሚረ። ቀው 
ኢለ ክጥምተካ ምኽእል ስኢነ። 
ንስኻ ኸኣ ብዘይ ፍሽኽታ፡ 
ትቋዮቘኒ ዘለኻ ዘምስል ኣጣምታ 
ገይርካ ብሕልናይ ትገርፈኒ ዘለኻ ይመስለኒ። እንታይ’የ ኮን ኣጕዲለ? ከብደይ 
ግልብጥብጥ ይብል ኣሎ፣ አረ ንብዓት እቛጽር ኣለኹ። ናፊቐዶ ይኸውን? 
እንድዒ ከምዚ ኣብ ውሽጢ ማዕሙቝ ከርሰይ ድዩ ኣእምሮይ ብህያውካ 
ዘለኻ ኰይኑ ይስመዓኒ። ዓብዒበካዶ ይህሉ? ከቲተካዶ ይህሉ? ድሕሪ ክንደይ 
ዓመት፡ ኣብ ቅነ መበል 40 ዓመተ-ልደተይ ክርእየካ ከለኹ፡ እንታይ ኰይነ 
ሰምቢደ? እንታይ ኰይነ ፈሪሐ? ባሕሪ ከብደይ እንታይ ከይኑ ይገማዳሕ 
ኣሎ? እናኽርእየካ መንፈስ ኴንካ ትስመዓኒ ኣለኻ። እቲ ገና ዘይፈልጥክዎ 
ድዩ መስመሩ ዘስሓትክዎ ንስነተይ ትመስለኒ፣ ጀሮቝሮቝ ካብ ኣበልካኒ ኸኣ 
ሕልናይ ኴንካ ትስመዓኒ ኣለኻ።

ኣብ ሕምባሻ ዝተተኽላ ኣርባዕተ ሽምዓ ኣብ ቅድሜኻ ኣለዋ። ወዲ 
ኣርባዕተ ዓመት ከለኹ’ዩ ዝኸውን ዘሎ። ኣንታ ንጹህ ህጻን፡ ነዛ ክርእየካ 
ዝሓፈርኩስ እቲ እትመነዮ ዝነበርካ ህይወት ምንባር ከሊአካዶ ይኸውን? 
ኣብ ዕንክሊል ናብራን ዓለምን ኣንሸራቲተዶ ናብ ዘይቀርበካ ገይሸ? እንድዒ! 
መቸም ሕልምና ዝነበረ ትዝክሮ ኢኻ፣ ኣብቲ ምርኣይ ዘብህግ ኣጻድፍ ዓድና 
ዓቢ ግምቢ ሰሪሐ፡ ሰሙናዊ ክዛወር ባህገይ ምንባሩ ትዝክሮዶ። ወዲ ኣርባዓ 
ኰይነ፡ ኣሽምባይ ግምቢ፡ ናተይ ጊድጊዳ’ኳ የብለይ! እታ ኣብታ ግምቢ 
ምሳይ ክትውዕል ዝምነያ ዝነበርኩ ስድራይ’ኳ ፋሕፋሕ ኢላ! ከምቲ ሽዑ 
ንሓስቦ ዝነበርና ኣይኮነን ዓለም። በጃኻ ስቕ ኢልካ ኣይትጠምተኒ፣ ተኽኢልካ 
ካብቲ ተዓብዒብካዮ ዘለኻ ውጻእ! ናብ ንስነተይ ክምለስ ሓግዘኒ። ካብ ኵሉ 
“ሽዑኸ!?” እናበልኩ ብሓሳበይ ዝበጽሖ ናይ ጕዕዞይ ደረት፡ ሕጂ ንዓኻ 
ምስ ረኣኹ፡ ኮንቱነት፡ ባዶነት፡ ክረኣየኒ ጀሚሩ እፈርሕ ኣለኹ። ሓቂ ክንዲ 
ምንታይ’የ ኣንደልሂጸ’ባ ንገረኒ!? ኣይትጠምተኒ ኸኣ፣ ምዃን ጠምተኒ።  

ሓዘኒ ኣይተዕነኒ!ሓዘኒ ኣይተዕነኒ!

“ሳላ ግዜ በሊሕና” ድዩ ዝብል 
ባዙ ዓርከይ... ክክክ... “ኣኻልብ 
ይዕረኹልኪ፣ ቋንቋ’ስከ ኣይትጸይቒ፣ 
እናሻዕዶ ንቐራቢኺ ወዲ ‘ዓርከይ’ 
ኣይትበሊ ኣይበልኩኽን እየ፡” 
ክብለኒ’ኳ ተራእየኒ። “ወዲ ንወዲ 
ዓርከይ፡ ጓል ንጓል ከኣ መሓዛይ 
ክንብሃሃል’ዩ ናይቲ ቋንቋ መልክዕ። 
ካብኡ ወጻኢ ኣይቦታኡን እዩ፣ 
ኣይንደባልቆ፡” በሃላይ’ዩ። እሞ ብዓል 
ዓበየይ “ዓርከይ እከለ” እናበላ ንዓርኪ 
ርእሰን ክጽውዓ ሰሚዐ ኣለኹ’ንዶ። 
ምዃን ንግደፎ... መጽሓፍየይ ንሱ 
ኣይኰነን።

ሓደ ወዲ ስንእንእ ክብለለይ 
ግዳ ቀንዩ። ‘ስንእንእ’ ከ ካበይ 
ኣምጺአዮ። መቸም ኣብ ዙርያይ 
ክዛውን ቀንዩ። ብዙሕ ግዜ 
ተራኺብና ኣለና። ይድውል፡ 
መልኽእቲ ይጽሕፍ፡ ንራኸብ፣ 
ከምኡ ኸኣ ይደጋገም ኣሎ። ሓቂ 
ዘረባ ካብ እንላለ ኣትሒዝና ውቃበኡ 
ኣይጸላእክዎን። ዝበዝሐ እዋን 
ስቕ’ዩ ዝብል። ስቕታኡ መጀመርታ 
ከሻቕለኒ ጀሚሩ ነይሩ። ስቕ ዝብል 
ሰብ ግርህ ኢልካ መደምደምታ 
ክትህበሉ ኣይትኽእልን ኢኻ። 
ብቐደመይ’ውን ኣብ ስቕ መሰቓስቕ 
ከይጸንሕ ክጥንቀቕ እፍትን’የ። 
ኤእ... እንታይ ደኣ ተሓሰብክዮኸ!? 
ስጋ ዓሳ ተረኽበ ኢልካዶ ይስጐድ 
ኰይኑ!?

መቸም፡ ካብ ፈለማ ኣትሒዘ 
ኣይፎዀስክዎን መስለኒ። ብመሓዛይ 
ኢና እንፋለጥ። ምስ መሓዛይ ዘለዎ 
ቅርበት መቸም ዘቕንእ’ዩ። ክልተኦም 
ብባህርን ናይ ህይወት ኣጠማምታን 
ኣይራኸቡን እዮም። ከመይ ኢሎም 
ኢድን ጓንትን ኰይኖም ይኸዱ 
ይገርመኒ’ዩ። ንመሓዛይ ክሓታ 
እንከለኹ፡ “ኣይርድኣንን እዩ፣ ምስኡ 
ክህሉ እንከለኹ ንተውስኦ ዓለም፡ 
ስክፍታ፡ ምስጢር፡ ኩቦ ይድርብየለን። 
ከመይ ኢልና ኣብኡ በጺሕና ክሓስቦ 
ንዓይ’ውን ይገርመኒ’ዩ፡” ትብለኒ 

ነይራ። ሓቃ’ያ!

ኢሉ ኢሉስ፡ ከም መሓዛይ፡ 
ዝሕባእ ዘይብለይ ጥርሐይ 
ኣትሪፉኒ። ህላወኡ ተናፋቒ’ዩ፣ አረ 
ኣወላፊ። “እንታይ’ሞ ክብለኪ’የ... 
ኣብ ቀዳመይቲ ዕላልና ኢና ብቕንዕና 
ኣዕሊልና። ምንጪ ርግኣቱ ቅንዕናኡ 
ክኸውን ኣለዎ።  ኣብ ቅንዕና ዘለኒ 
መርገጺ ኸኣ ትፈልጢ ኢኺ፣ በቃ 
ንኽልተና ዘተሓሓዘት ጀማሪት 
መስማር እዚኣ’ያ፡” ክትብለኒ እንከላ 
ፍርቂ ልበይ’የ ኣሚነያ ነይረ። ሰብ 
እንድዩ፣ ቅንዕናኡ ዝጸቕጠሉ ግዜ 
ክህሉ ይኽእል’ዩ፣ ግዳ ዝጓዳእ 
ኣይኰነን። ከም ዝረኣኽዎ ዝበዝሐ 
ግዜ መሓዛይ ኮነ ኣነ ከይንጕድኦ 
ዝሓብኦ ኣይሰኣንን። ከመይ ኢለ 
ፈርፊረ ከም ዘውጽአን ግን ሳላ 
ግዜን ሰንፈላለይንሲ ተመኲረ’የ።

ክልተኦም እንታይ ኰይኖም 
ዘይተመረዓዉ ኵሉ ሳዕ ዝገርመኒ 
ዝነበረ ጕዳይ’ዩ። ከምቲ ንሳ ትብሎ፡ 
100 ወይ 0 እዩ። ናይ ቃልዓለም 
ቅርበት ወይ ርሕቀት የብሉን። 
ክቐርበካ 100፡ ክርሕቀካ 0 እያ።  
“ክንድኡ ካብ ተፋለጥኩምሲ እንታይ 
ኴንኩም ዘይትሓስቡ?” ክንደይ 
ግዜ ሓቲተያ ኣለኹ። “ንኸምኡስ 
ኣይንካወንን ኢና። ጽቡቕ ኣለና። 
ነዛ ህወትና ነፍቅራ ኢና፣ ብፍላይ 
ኣነ እቲ ኣመና ናብ ሓቀኛ ውሽጠይ 

ዝቐርበሉ ግዜ ምስኡ እንከለኹ’ዩ። 
እዛ ህይወትና ማራ’የ ዘፍቅራ። 
ይኽደነኒ ሓንቲ ጸፋር መጺኣ 
ከይትብነልና እምበር። ግዳ ንስኺ 
እንዶ ኣድሕንኒ!”

“ኣነ ደኣ እንታይ ክገብረልኪ።”

“ክልተኹም ወድኡ!” 

“እ!” ልበይ ጠጠው፣ ’ታይ ምዃኑ 
ኸኣ ልበይ ሓጐስ ክፈሶ ጀሚሩ።     

“ሓቀይ’የ! ክሳዕ ሕጂ ልብኹም 
እንተ ዘይሰሚዕኩም ምሕረት 
የውርደልኩም!?” ቍልዒ ሓሳባት 
ሒዘ ኣብ ደረት ኣልቦ ኣድማስ 
ዝዛውን ዘለኹ ኰይኑ ተሰመዓኒ። 
ኣኽፊአ ድየ? ዋይ ነብሰይ ኣግዲዕክኒ 
ኢኺ ግዲ! መሓዛይ ክርትም ኢላ 
ሰሓቐትኒ።

“ሓደ ነገር ክነግረኪ፡” በለት 
መሓዛይ፣ “ክልተኹም በይንኹም 
ምርኻብ ካብ ተብዝሑ ክንደይ 
ኰይኑ’ሎ እስከ ሕሰቢ! ዝፈትዎ 
ሰብ’ዩ፣ ስቕ ክብል እንከሎ ዘይተደበሰ 
ስምዒታት ክህልዎ ከም ዝኽእል 
እግምት ነይረ። ኣነ ዕረፍቲ እምበር 
ደበስ ኣይሃብክዎን። እኳ ደኣ 
ብቓንዛይ ኣቢለ ቃንዛኡ እቕስቅስ 
ነይረ። ንዅሉ ጸይሩ ኸኣ ንዓይ 
ኣሳጊሩኒ። ነዚ ውዕለቱ ክመልስ 
ኣይክእልን’የ፣ ግዳ እታ ዘዕርፈላ 
ሃዋህው ፍጹም ኣይክነፍገሉን’የ። 
ንስኺ ግን መሓዛይ፡ ሓጐሱ ካብቲ 
ዝተደበቖ ፈጋዕ-ጋዕ እናኣበለ ክወጽእ 
ኣኽኢልክዮ ኢኺ። እፈልጠኪ’የ 
ጽቡቕ ገይረ፣ እቲ ትዀኒዮ ዘለኺ 
ንዕኡ ባዕለይ ከይነገርክዎ ዝብሃል 
በልዮ።”

“እንታይ ክብሎ’ቲ!?” ካርካር 
ኢላ ሰሓቐትኒ። ንዘረባኣ ኣሚነዮን 
ተቐቢለዮንሲ ነቲ ተማኽረኒ 
ከተግብር ኣሻበይ ድልውቲ ኰይነ!? 
ካብዚ ዝዓቢ መረጋገጺ እንታይ 
ደልያ፣ ሓቃ’ያ ክትስሕቀኒ። “እንታይ 
ክብሎ ደሊኽኒ!?” ደገምኩላ።

“‘ከይበረርኩ ከለኹ ሓዘኒ፣ 
ኣይተዕነኒ፡’ በልዮ።” ግንባረይ ስዒማ 
ተዓዚራ። ልበይ ውትፍ-ውትፍ 
በለትኒ። ሽዓ ድውል ኣቢለ ምጽኣኒ 
ኢለዮ። ረስነይ ከይዘሓለ ጥብ ዝብል 
ይግበረለይ ክክክክክ!

ሓይሊ ወጋሕታሓይሊ ወጋሕታ

ዳየሪየይ ከመይ ኣምሲኺ? ከም ቀደምኪ ዕላላይ ክትሰምዒ ሸውሃትኪ 

ክትከፍትለይ እላቦ። ከም ዝኽሪ ገይሩ፡ ንዘመናት፡ ምስቲ ቅድሚ ጽባሕ 
ዘሎን ድሕሪኡን ብሓንቲ ቃል ዘራኽብ ጥበበኛ ይህሉ ዶ!? ኣብ ቃልሲ 
ምንባርና፡ እታ ዝነኣሰት መዐቀኒት ግዜ’ውን ገዲፋቶ ትሓልፍ ናታ ዝኽሪ 
ኣለዋ። ስለዚ እዩ እምበኣር እታ ካልኢት’ውን ትዅን ናታ ዝኽሪ ከተስፍር 
እትጐዪ። ኣብ ዝዀነ ግዜ እንዝክሮ ኣዝዩ ዘሐጕስን ዘጕህን ስምዒታት ኣሎ፣ 
ንዕኡ ክትዝክር ከለኻ፡ ኣብ ናይ በይንካ ዓለም እዩ ዝሸመካ። ዝኽርታትና፡ 
ካብ ውሽጦም ዝፈልቁን መኣዝናት ዘትሕዙን፡ ሕማቕን ጽቡቕን ጸይሮም 
ብዝኸዱ ስምዒታት ዝቘመ እዩ። 

ኣይገርመክን ዳየሪየይ፡ እዚ ዝብለኪ ዘለኹስ ዝኽረይ ምዃኑ’ዩ። እቲ’ኳ 
ቅድሚ  ዓመት መሓዛይ ዝበለኒ። ሕጂ ብሓገዝ ዝኽሪ ተደፋፊአ ክዝክሮ 
ተገዲደ ዘለኹ። ኣብቲ እዋን ብዛዕባ’ዚ ኣርእስቲ’ዚ ክዛረብ ከሎ ከምዛ ሎሚ 
ገይረ ኣይተገደስኩሉን። ክሳብ ክንድኡ’ውን ኣይሓሰብክዎን። ወርሒ 12 
ናይ 2024 ምስ በጽሐት ግን ዝኽሪ ከም ነባሪ ቃል ዘይኮነስ ከምቲ ቀልጢፉ 
ዝርሳዕ ስምዒታትና፤ ሓጐስ፡ ቍጥዓ፡ ሓዘን ወይ’ውን ዝተደናገረ ስምዒት 
ክዀነለይ ተመንየ። 

በይናይ ዕድልኪ’ሞ ክትረክብዮ ዶ ኢልክኒ ዳየሪየይ። ሓቅኺ ኢኺ 
ንስኺ’ውን ገረብ ምንባርኪ ትዝክሪ ትህልዊ። ቈልዓ ከለኹ ኣብ ጥራዘይ 
ትጸሓፍ ቍጽሪ ክትቅየር ከላ ደስታ ይወረኒ ነይሩ። ነታ ቍጽሪ’ውን ኣጸባቢቐ፡ 
ብሕብሪ ኣድሚቐ፡ ብመልክዕ ባምቡላ ስኢለ፡ ኮታስ ንዓኣ ንምቕባል ዘይገብሮ 
ኣይነበረንን። 

ሎሚ ግን ንኸይትንቀሳቐስ ከድርቓ ኣይጸልእን። ምኽንያቱ፡ ኵሎም ኣብታ 
ዓመት ዘሕለፍክዎም ፍጻሜታት ክዝክር፡ ብዛዕባ ዘይገበርክዎ ክሓስብ፡ ኣብዚ 
ኣብ ዓለም ዝነብረሉ ዕድመ ንእርጋነይ ተቀላጥፎ ዘላ ስለ ዝመስለኒ፡ ብዓይኒ 
ጽልኢ ክጥምታ ጀሚረ እየ። ዕድመን ዓወታትን ዝፈልጦም ሰባት፡ ከም 
መጽሓፍ ኣብ ስእለ-ኣእምሮይ እናተመላለሰ ዕረፍቲ ካብ ዝኸልኣኒ ወርሒ 
ጥቅምቲ ናይዛ ዓመት ክትጅምር ከላ እዩ። ሎሚ ትውዳእ ኣላ፣ ጽባሕ 
ከይመረጽናያ ክትኣቱ ምዃና ብግዴታ እንቕበሎ ካብ ኮነ፣ ከም ስምዒት 
ዘይኮነ፡ ከም ንውልቅና እንስንዶ ዘይድምሰስ ዓቢ ዝኽሪ ክንገብር ንቀዳደም። 
ምስዛ ሓዳስ ካብ ዓመት ብዘመን እናቘጸረት ንእትሓልፍ መዓልቲ። ‘ኣነ ኸ 
ደኣ እንታይ እዩ ዕዮይ?’ ዶ ኢልኪ ዳየሪየይ። ነዘን ኣብ ከርስኺ ዘስፈርክወን 
ጽሑፍ ብሕቘኪ ተኸላኺልኪ ንዝኽሪ ክዀነኒ ምስናድዩ። 

ሊያ ካሕሳይ ሊያ ካሕሳይ 

ኮርፖረሽን ዘራእትን ጥሪትን - ኮርባርያኮርፖረሽን ዘራእትን ጥሪትን - ኮርባርያ

0303፡4848 ድ.ቐ. 

“ወደርባዕተን      ወደርባዓን”“ወደርባዕተን      ወደርባዓን”

ህዝቢ ካዛክ ኣብ ምዕራባዊ ሞንጎልያ 
ዝነብሩ ኮይኖም፡ ኣብ ጎቦታት ኣልታይ 
ኣብ ፈረሶም ተወጢሖም ሃድን ዘካይዱ 
እዮም። ንቤቶም ክመጽኡ ከለዉ ድማ 
ምስ ደቆም ሓደ ኢዶም ገመድ ፈረስ 
ሒዞም ሓደ ኢዶም ድማ ንስሪ ሒዞም 
ይምለሱ። እዚ ተርእዮ ኣብዚ ምዕቡል 
21 ዘመን ልሙድ ዘይኮነ ተርእዮ እዩ። 
ፈስቲቫላቶም ድማ እዞም ሃደንቲ 

ሞንጎሎውያን ምስ ንስሪ ዘለዎም ፍሉይ 
ምትእስሳር ኣጉሊሑ ዘርኢ እዩ። 
ካዛክ ዝሃድንዎም ቀንዲ እንስሳታት 

ቀያሕቲ ወኻርያ፡ ወርቃዊ ንስሪ፡ 
ማንቲለን ድሙ በረኻን  እዮም። ንስሪ 
ምህዳን ንመግቢ ዘይኮነ ንጸምሪ ዝዓለመ 
እዩ። ክዳኖም ካብ ቆርበት ወኻርያ’ውን 
ይሰርሑ እዮም። እዛ ‘በርኩት’ ኢሎም 
ዝጽውዑዋ ወርቃዊት ንስሪ ሓንቲ 
ካብተን ዝዓበየት ዓሌት ንስሪ ኮይና፡ 
መንገብገባ ክልተ ሜተር፡ ሽዱሽተ ሰንቲ 
ሜተር ቁመት ዘለዎ ጽፍሪን ሽዱሽተ 
ኪሎግራም ክብደትን ትውንን። ነዞም 
ዓይነት ንስሪ ክትሃድን ትብዓትን ሓይሊን 
የድሊ። ካብ ቀቢላ ካዛክ ሃድን ንስሪ 
ዝኽእሉ ብዝሖም 240 ጥራይ እዩ። እዚ 
ሃድን ዝበዝሕ ግዜ ኣብ ወቅቲ ሓጋይ 
እዩ ዝካየድ።  
ቀቢላ ካዛክ ካልእ ንስሪ ክሃድኑ ዝገብሮም 

ምኽንያት ምስ መንነቶም ስለዘተሓሕዝዎ 
እዩ። ኣብ ምዕራብ ሞንጎልያ ከባቢ 100 
ሽሕ ዝግመቱ ቀቢላ ካዛክ ኣለዉ። 
ካብ ህዝቢ ሞንጎልያ ዝፈልዮም ድማ 
ቋንቋኦምን ሃይማኖቶምን እዩ። ዝበዝሑ 

ጽምብል ‘ናጽላታት’• ኣብ ደቡባዊ ምዕራብ ኣፍሪቃ ዝነብሩ 
ኡምታታ ዝተባህሉ ማሕበረሰብ፡ ሓንቲ 
ኣደ ምስ ሓረሰት ‘ሲፉዱ’ ዝበሃል ጽምብል 
የካይዱ። ሓንቲ ኣደ ክትሓርስ ምስ ቀረበት፡ 
ኣብ ከባቢኣ ዘለዋ ኣንስቲ መዳሕንቲ 
ንምቝራጽ ኣገዳሲ እዩ ዝበልኦ ነገራት 
ይቕርባ። ሓሙኽሽቲ፡ ሽኮር፡ ጸፊሕ እምንን 
ቅርጺ እንቋቝሖ ዘለዎ ኡምቱማ ዝበሃል 
መርዛም ፍሩታን ይቕርባ። ነዚ ኹሉ ነገር፡ 
ኣብቲ ከም ብያቲ ዝጥቀማሉ ጸፊሕ እምኒ 
ሓዋዊሰን የዳልውኦ። ድሕሪ’ዚ እታ ኣደ 
ምስ ሓረሰት፡ ዕትብቲ ህጻን ምስ ተቖርጸ 
ቁስሉ መታን ክሓውየሉ እቲ ዘዳለውኦ 
ኣብቲ ሓድሽ ቁስሉ ይገብራሉ። ድሕሪ 
ሰለስተ መዓልታት ከም ዝሓዊ ድማ 
ይገልጻ። 
ኣብ ሳልሳይ መዓልቲ ናይዚ ህጻን ድማ፡ 

ጽምብል ‘ሲፉዱ’ ይጅመር። ሲፉዱ ንህጻን 
ብልዕሊ ትኪ ናይ ምሕላፍ ልምዲ እዩ። 
እዚ ጽምብል፡ ሲፉዱ ዝተባህለሉ ምኽንያት፡ 
ትኪ ንኽገብራ ቆጽሊ ናይ ሲፉዱ እተባህለ 
ገረብ ስለ ዝጥቀማ እዩ። ኣቑጽልቲ እዚ 
ገረብ ብርቱዕ ሽታ እዩ ዘለዎ። ኣብ ማእከል 
እታ ሓራስ ደቂሳትሉ ዘላ ኣጉዶ ሓዊ 
ኣጕደን ንቖጽሊ ሲፉዱ ኣብ ልዕሊኡ ስለ 
ዝገብርኦ፡ እቲ ትኪ ንዓይኒን ኣፍንጫን 
ኣዝዩ ብርቱዕን ሰርሳሪን እዩ። ሓንቲ ካብ 
ዓበይቲ ዓዲ ነቲ ናጽላ ናብቲ ትኪ ንታሕቲ 
ገጻ ኣድኒና ትሕዞ። ንቝሩብ ግዜ ነቲ ትኪ 
ምስ ዓጠነቶ፡ ገለ ካብተን ኮፍ ኢለን ዘለዋ 
ኣዴታት ነቲ ህጻን እግረን ሓፍ ኣቢለን 
ብትሕቲአን የሕልፍኦ። እዚ ልምዲ’ዚ፡ 
ህጻን ምስ ዓበየ ሓፋር፡ ፈራሕ ወይ ሰንባዲ 
ከይከውን ካብ ዝብል እምነት ዝተበገሰ እዩ። 
ድሕሪ’ዚ መላእ ኣካላት እቲ ህጻን ‘ኢንገከ’ 
ብዝበሃል ጻዕዳ ነገር ይልከ። ነዚ ጻዕዳ ፈሳሲ 
‘ምቶምቦቲ’ ዝበሃል ዕንጨይቲ ተደቝሱ 

ኣንክሮኣንክሮኣንክሮኣንክሮ
ማርታ ክብሮም

ይሕወሶ። ምቶምቦቲ ኣዝዩ ጥዑም ጨና 
ዘለዎ ኮይኑ ንህጻን ካብ ክፉኣት መናፍስቲ 
ከም ዝከላኸለሉ ይኣምኑ። 
• ኣብ ሃገረ ኮንጎ ዝነብሩ ቀቢላ ኮንጎሎስ፡ 

‘ምስያም ህጻን’ ኣዝዩ ኣገዳሲ እዩ። ሓደ ህጻን 
ክሳብ ስም ዝወጸሉ ከም ትንፋስ ዘለዎ ሰብ 
ኣይቁጸርን እዩ። እዞም ሞቡቱ ኣብ ዝተባህለ 
ግዝኣት ዝነብሩ ቀቢላ ኮንጎሎስ፡ ዝዀነ ናይ 
ክርስትያን ወይ ናይ ወጻኢ ስም ክጥቀሙ 
ኣይፍቀዶምን ነበረ። ብዙሓት ግና ነዚ ሕጊ 
ንምቅዋም ክርስትያናዊ ኣስማት ክጥቀሙ 
ከለዉ ካልኦት ብዙሓት’ውን ነቲ ሕጊ 
ይስዕብዎ ነበሩ። 
ስም እዚ ህጻን ኣብ ግዜ ምውላዱ 

ንዘጋጠመ ፍጻመ ወይ ምስ ፍጻመታት 
ስድርኡ ዝተሓሓዝ ክኸውን ኣለዎ። 
ንሓድሽ ህጻን ስም ዝመርጸሉ ሓፍቲ ወይ 
ሓው ኣዲኡ ጥራይ እዩ። ህጻናት ኮንጎሎስ 
ጡብ ምስ ሓደጉ ፉል፡ ዓሳ፡ ዕፉንን ሩዝን 
ክምገቡ ይጅምሩ። 
ቁሩብ ምስ ጎበዙ ድማ ንዓበይቲ ከመይ 

ገይርካ ተኽብርን ሰላም ትብልን ይመሃሩ። 

ንዓበይቲ ኣቦታቶምን ኣዴታቶምን ዓይኒ-
ዓይኖም ክጥምትዎም ከዘይብሎምን 
ብኢዶም ሰላም ከይብሉን ይመሃሩ። ኣብ 
ክንድኡ ንዓበይቲ ሰላም ኣብ ዝብልሉ 
ግዜ ከመይ ኢሎም ብርኮም ዓጺፎም ከም 
ዝምብርከኹ ይመሃሩ።  
ኣብ ሕብረተሰብ ኮንጎሎስ፡ ንህጻናት ኩሉ 

ኣካል ሕብረተሰብ እዩ ሓላፍነት ወሲዱ 
ዝምህሮም። ኣብዚ ቀቢላ ዲስፕሊን ኣዝዩ 
ኣገዳሲ ባእታ እዩ። ዝዀነ ህጻን ምስማዕ ምስ 
ዝኣብየካ ኣብ ክንዲ ድምጽኻ ክብ ኣቢልካ 
ምዝራብ ከም መቕጻዕቲ ኣብ ገጽ ምጽፋዕ 
ልሙድ ተርእዮ እዩ። ብዓይኒ ምቕጻዕ’ውን፡ 
ሓደ ኣካል ናይዚ እዩ። 
• ኣብ ናይጀርያ ሓንቲ ኣደ ድሕሪ ሕርሳ 

ዘሎ ግዜ እቲ ዝበለጸ ግዜ ምዃኑ ይግለጽ። 
ኣደ ድሕሪ ምሕራሳ ብሓማታ ወይ ናይ 
ቀረባ ስድራ ቤታ እያ እትእለ። ምኽሻን 
መግቢ፡ ንህጻን ምጽርራይን ምሕጻብን ድማ፡ 
በታ ኣብ ጎድና ዘላ ጓል ኣንስተይቲ ይካየድ። 
ቀዳመይቲ ምሕጻብ ኣካላት ናጽላ እቲ 
ህጻን ንኹሉ ዝገብሮ ነገር ኣብ ሕብረተሰቡ 

ከም ዝምርኰስ የመልክት። ድሕሪ’ዚ ህጻን 
መዓልታዊ ብልብጥ ዝበለ ማይ ከም ዝሕጸብ 
ይግበር። እዚ ንሓራስን ንናጽላኣን ምእላይን 
ምክንኻንን ንሰለስተ ወርሒ ይቕጽል።  
ኣብ ባህሊ ዮሩባ - ናይጀርያ፡ ነቲ ህጻን 

ክትባርኾ ኣብ እትመጽኣሉ ግዜ ህያባት 
ሒዝካ ክትመጽእ ኣለካ። እቲ ጽምብል ጓል 
እንተ ዀይና ኣብ ሻብዓይ መዓልቲ ወዲ 
እንተ ዀይኑ ከኣ፡ ኣብ ታሽዓይ መዓልቲ 
እዩ ዝካየድ። እቶም ህያባት ማይ፡ ዘይቲ፡ 
ፉል፡ ጨውን በርበረን እዮም። ማይ - ህጻን 
ጸላኢ ከምዘይብሉ የመልክት፡ ዘይቲ - ካብ 
ጸቕጥን ጭንቀትን ናጻ ዝዀነ ህይወት 
ንምምራሕ ዝገልጽ ጽቡቕ ፋል እዩ። ፉል - 
ጥዕና ዝመልኦ ነዊሕ ዕድመ ከመልክት ከሎ፡ 
ጨውን በርበረን ድማ ነገራት መሰጥትን 
መቐረት ዘለዎምን ከም ዝዀኑ ንምግላጽ 
እዩ። ድሕሪ’ዚ ኣብ ሻሙናይ መዓልቲ 
ንህጻን ናብ ገዛ እንዳ ኣቦሓጎኡ ብምውሳድ 
ስም የውጽኡሉ። 
ብዕድመ ዝዓበዩ ኣባላት እቲ ስድራ፡ ነቲ 

ጽምብል ይመርሕዎ። መጀመርታ እቲ 
ኣብ ቅድሚት ዝቐውም ብዕድመ ዝዓበየ 

ሰብ መዓር፡ ሽኮር፡ ፉል በርበረ፡ ማይ፡ ዘይቲ፡ 
ጨውን ኣልኮላዊ መስተን ኣብ ቅድሚኡ 
ብምቕራብ ይምርቖ። እዚ ህጻን መታን 
ምስ ዓበየ ምቁር ህይወት ክህልዎ ዝግበር 
እዩ። ቀጺሉ መራሒ ሃይማኖት ነቲ ቈልዓ 
ኣብ ጣውላ ብምግባር ይጽልየሉ፡ ኣብ’ዚ 
ግዜ ኣብ ጥቓ እቲ ህጻን ደቂሱሉ ዘሎ 
ጣውላ ሸሓኒ ይገብሩ’ሞ፡ ኩሉ ኣብቲ ቦታ 
ተረኺቡ ዘሎ ሰብ ንቕድሚት እናወጸአ 
ኣብቲ ሸሓኒ ገንዘብ የቐምጥ። ምስኡ 
ድማ፡ ዝደለዮ ስም ኣብ ወረቐት እናጽሓፈ 
የቐምጥ። እዞም ኣስማት ንጽቡቕ መጻኢ 
ህጻን ዝገልጹ ክዀኑ ኣለዎም። ድሕሪ’ዚ 
መደብ ሳዕስዒትን ደርፍን እዩ ዝካየድ።  
ምውፋይ ህጻን ካብ ምስያም ህጻን 

ዝተፈልየ ጽምብል እዩ። እዚ ንኣምላኽ 
ውላድ ስለ ዝሃበካ ምምስጋን እዩ። እዚ 
መደብ ድሕሪ ምውላድ ህጻን ድሕሪ 
ሰለስተ ወርሒ እዩ ዝካየድ። ኣብዚ ጽምብል 
ድማ፡ ነቲ ህጻን ንኣምላኽ ንኸገልግል 
ትውፍዮ። እዚ ግና፡ ኣብ ሃይማኖት ናይቲ 
ስድራ ዝውሰን እዩ።

ሃደንቲ ንስሪ 
ካብዞም ህዝቢ ኣመንቲ ቡድሃ እዮም። 
ኣብ 2011፡ ዩኔስኮ ህዝቢ ካዛክ ‘ክሳብ 

ሕጂ ዘይተዳህሰሰ ባህሊ ዘለዎም’ ኣብ 
ትሕቲ ዝብል ኣርእስቲ ኣብ መዝገቡ 
ኣስፊርዎም ኣሎ። 
ኣብዚ ቦታ፡ ሃድን ምድሪ ኣብ ግዜ 

ሓጋይ ብብበረድ ምስ ተሸፈነ እዩ 
ዝካየድ፡ ድሕሪ ሓጋይ ንስሪ ዝወልድሉ 
ግዜ ስለዝኾነ ንሃድን ኣይወጽኡን። ኣብ 
ክራማት ንስሪ፡ ሓይለን ንኸሐድሳ ናብ 
ጫፍ ጎቦ ዝድያብሉ ግዜ እዩ።
ኣንስትዮ ንስሪ ገና ጽቡቅ ጌረን ከይጎበዛ 

ማለት ምንፋር ከይጀመራ ከለዋ እየን ካብ 
ሰፈረን ዝህደና። በቲ ዝሃድነን ሰብ ድማ 
ይዓብያን ይመሃራን። ከም ውጽኢቱ 
ድማ ምስ ዋናታተን ጥቡቅ ዝምድና 
ይምስርታ። ብተወሳኺ፡ ህዝቢ ካዛክ ጥሪት 
ስለዘለዎም፡ ቀንዲ ምንጪ መግቦም ስጋ 
እዩ። ስለዚ ነተን ንስሪ ዝኸውን ስጋ’ውን 

ኣለዎም። ካዛክ ነዘን ንስሪ ምስኦም ካብ 
4-10 ዓመት የጽንሑወን።  
እዚ ብዓይኒ ምዕራብውያን ዓለም ጨካን 

ተግባር ክመስል ዝኽእል እዩ። እዚ ግና 
ከምቲ ሓደ ሓረስታይ ምስ ጥሪቱ ዘለዎ 
ዝምድና ጌርካ ክግለጽ ይከኣል እዩ። 
ህዝቢ ካዛክ ምስ ንስሮም ጥቡቅ ዝምድና 
እዩ ዘለዎም። ከም ኣባል ስድርኦም እየን 
ዝሕሰባ። ብደገ ኮይኖም ንዝዕዘቡ ሰባት 
ግና ክብድ ዝበለ ክኸውን ይኽእል እዩ። 
ህዝቢ ካዛክ ተቀበልቲ ጋሻ እዮም፡ ከም 

ውጽኢቱ ድማ ነዞም ንስሪ ንምርኣይ 
ብዙሓት በጻሕቲ ናብዚ ቦታ ይመጹ 
እዮም። እንተኾነ እዘን ንስሪ እኩብ ሰብ 
ወይ ዘይለመድኦ ሰብ ክርእያ ከለዋ ናብ 
ጎቦአን እየን ዝኸዳ። ወላ’ኳ ብዙሓት ሰባት 
ነዚ  ሃድን ክርእይዎ ዝደልዩ እንተኾኑ፡ 
ውሑዳት ጥራይ እዮም ግና ነዚ ዕድል 
ዝረኽብዎ።

ግድል ናይ’ታ ባዞ ፍዮሪ
ኣብ ጥንታዊት ኢጣልያ ደቂ ንጉስ ኣብ 

ዝምርዓዉሉ ግዜ፡ ክቡር ዝዋግኡ ባዞ ፍዮሪ 
ከም ህያብ ምሃብ ልሙድ ነበረ። ኣብ 
መበል 12 ዘመን ኢልኖር ኣኩይቴይን 
ነቲ ኣብ ቀረባ ግዜ ብዓል ቤታ ክኸውን 
ዝዳሎ ዝነበረ ንጉስ ሉዊስ ሻውዓይ ካብ 
ከውሒ ክሪስታል ዝተሰርሐት ባዞ ፍዮሪ 
ብመልክዕ ህያብ ሃበቶ። እዛ ባዞ ፍዮሪ 
ብሩራዊ ሕብሪ ዝነበራ ኰይና፡ ፍልይ ዝበለ 
መጸባበቒ ዘይነበራን ዋጋኣ’ውን ክብርቲ 
ዘይትመስልን ነይራ። ግድል እዛ ባዞ ግና፡ 
ንልዕሊ ሓሙሽተ ዘመናት እዩ ቀጺሉ። 
እዛ ንኣስታት 300 ዓመታት ተዓቂባ 

ዝጸንሐት ባዞ፡ ኣብ 15 ዘመን፡ ንሓንቲ ካብ 
ንጉሳዊ ስድራ ክትምርዖ ትዳሎ ዝነበረት 
ልእልቲ ብመልክዕ ህያብ ተዋህበት። 
እታ ልእልቲ፡ ነዛ ህያብ ብልክዕ ካብ መን 
ከም ዝተቐበለታ እኳ እንተ ዘይፈለጠት 
ንገዝኣ ግና ወሰደታ። ስነ ስርዓት መርዓ 
ኣብ ዝተጀመረሉ፡ መርዓት ክትርከብ 
ኣይከኣለትን። ኣብ መወዳእታ፡ ሰብኣያ 
ኣብ ክፍላ ረኸባ። ኣብ ምድሪ ወዲቓ 
ነታ ባዞ ፍዮሪ ናብ ነብሳ ኣልጊባ ኣትሪራ 
ሒዛታ ጸንሓቶ። ድሕሪ ቝሩብ ግዜ’ውን 
ሞተት። 
ድሕሪ ቐብራ፡ ነዛ ባዞ ፍዮሪ ብግቡእ 

ንኽዕቅብዋ፡ ንናይ ቀረባ ስድራ ቤታ 
ተዋህበት። እዞም ስድራ ግና፡ ነዛ ባዞ 
ፍዮሪ ገለ ሕማቕ ነገር ከህልዋ ከም 
ዝኽእል ብምእማን ካብኦም ኣርሒቖም 
ኣቐመጡዋ። ምኽንያቱ ‘እቲ ነዛ መርዓት 
ዝሃባ ሰብ ነታ ዕትሮ ረጊሙ እዩ ሂቡዋ’ 
ዝብል እምነት ስለ ዝነበሮም እዩ። ኣብ 
ቀረብኦም ዝነበረ ካህን ኣብ ሓደ ቦታ 
ንኽቐብሩዋ ነገሮም። ኣብ ጥቓ መንበሪ’ቲ 
ካህን ድማ፡ “ተጠንቀቑ፡ እዛ ንብረት ሞት 
ተምጽእ እያ!” ዝብል ጽሑፍ ኣብ ልዕሊኣ 
ገይሮም ቀበሩዋ። 
ኣብ 1988 ሓደ ስሙ ዘይተገልጸ ሰብኣይ፡ 

ኣብ ከባቢ እዛ ዕትሮ ተቐቢራትሉ ዝነበረት 
እናዀዓተ ከሎ ረኸባ፡ እቲ ጽሑፍ ድማ 
ኣብ ልዕሊኣ ነበረ። በቲ ጽሑፍ ከይተገደሰ 
ከኣ፡ ንኽሸጣ ናብ ጨረታ ኣውረዳ።  
እዛ ንብረት ጥንታዊት ብምንባራ 

ብቕልጡፍ እያ ተሸይጣ። ሓደ ክኢላ 
ፋርማሲ ብ4 ሚልዮን ሊረ (ብናይ ሎሚ 

2,270 ዶላር) ገዝኣ። ድሕሪ ሰለስተ 
ኣዋርሕ፡ እዚ ሰብኣይ ሞተ። ስድርኡ 
ድማ፡ ነዛ ባዞ ፍዮሪ ናብ ሓደ ወዲ 37 
ዓመት ዶክተር ሸጡዋ። ድሕሪ ቍሩብ 
ኣዋርሕ እቲ ዶክተር’ውን ሞተ። 
ኣብቲ ግዜ፡ ኣብ ኩሉ ብዛዕባ’ታ ባዞ 

ፍዮሪ ወረ ስለ ዝተላብዐ፡ ደፊሩ ዝገዝኣ 
ሰብ ተሳእነ። ኣብ መወዳእታ፡ ሓደ ጥንታዊ 
ነገራት ኣብ ምእካብ ዝግደስ ሰብ ንዘረባ 
ስድርኡ ዕሽሽ ብምባል ብሕጕስ መንፈስ 
ዓደጋ። ድሕሪ ሰለስተ ወርሒ እቲ 
ተመራማሪ ስነ ኵዕታ ንሓካይሙ ከይተረፈ 
ክርድኦም ብዘይከኣለ ረኽሲ ሞተ። 
እቶም ኣብ ሓዘን ዝነበሩ ስድርኡ 

ብፍርሒ ተመሊኦም ነታ ባዞ ፍዮሪ 
ብመስኮት እናደርበዩዋ ከለዉ፡ ሓደ ፖሊስ  
ስለ ዝረኣዮም ኣልዒሉ ክመልሰሎም ፈተነ። 
የግዳስ ንሳቶም ክቕበልዎ ኣይከኣሉን። ነቲ 
ፖሊስ’ውን፡ ክነብር እንተ ደልዩ ንገዝኡ 
ክወስዳ ከም ዘይብሉን ብቕልጡፍ 
ክጕሕፋ ከም ዘለዎን ነገርዎ። 
ንሱ ግና ናብ ብዙሕ ቤተ መዘክራት 

እናዞረ ክህቦም ይፍትን ነበረ። እንተኾነ 
ኩሉ ሰብ ብዛዕባ እዛ ግድላ ክፍታሕ 
ዘይተኻእለ ባዞ ሰሚዑ ስለ ዝነበረ ዝቕበሎ 
ሰብ ይዅን ትካል ክረክብ ኣይከኣለን። 
ንህይወቱ ፈሪሁ ብምንባሩ ድማ፡ ኣብ ሓደ 
ባኮ ዓሺጉ ኣብ ሓደ መቓብር ቀበራ። 
እዛ ባዞ ፍዮሪ ዝተቐብረትሉ ቦታ ፍሉጥ 
እዩ ነይሩ። ድሕሪ ቍሩብ ግዜ እቲ 
ዝተቐብረትሉ ቦታ ምስ ተፋሕረ ግና፡ 
ክትርከብ ኣይተኻእለትን። ግድል ናይ’ዛ 
ንልዕሊ 500 ዓመታት ዝቐጸለት ባዞ ፍዮሪ 
ድማ፡ ምስ ምጥፍኣ ኣብቅዐ።

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ነጥበ መቐይሮ
“ሰብ ርትዓዊ ፍጡር እዩ ይበሃል። 

የግዳስ ርትዓውነት ጕዳይ ምርጫ 
እዩ።” - ኣይን ራንድ ኣይን ራንድ

“ሰባት ንናይ ገዛእ ርእሶም ክብርታት 
ክሕብሕቡን ንናይ ካልኦት ሰባት 
ክብርታት ከድንቑን ይግባእ። 
ኩሎም ክብርታት ብሓባር ክጥርነፉ 
እንከለዉ፡ ዓለም ሓንቲ ሕብርቲ ኣካል 
ትኸውን።” - ፌ ዥያቶንግ ፌ ዥያቶንግ

20 ክፋልን መወዳእታን

ዓለምና ንኽትነብረላ እተወጃብር 
እናዀነት ትመጽእ ኣላ። ኣብ ነፍሲ ወከፍ 
ስጕሚ እንኸዶ ብኸመይ ህይወትና 
ከም እንመርሕ ዝተፈላለዩ ምርጫታት 
ተዀሚሮም ይጸንሑና። ነዞም ሕቶታት 
ክትምልሶም እስከ ፈትን?
• ፍልስፍና ህይወትካ እንታይ እዩ?
• ኣብ ስርዓት ውልቃዊ ስነ ምግባርካ 

እንታይ ክትውስኽ ትደሊ?
• ኣብ መዳይ ክብርታትካን ስነ 

ምግባርካን ምውጅባር ወይ ግርጭት 
ክኽሰት እንከሎ እንታይ ትገብር?
• ውሳነኻ ንባህርያትካ ከምኡ እውን፡ 

ጭውነትካ ብኸመይ ይጸልዎ?
# ውልቃዊ ስነ ምግባር ባህርያትን 

ጭውነትን፦ ብዛዕባ እቶም ኣብ ላዕሊ 
ዝዘርዘርናዮም ሕቶታት ክትሓስብ 
እንከለኻ፡ ውልቃዊ ስርዓት ስነ ምግባርካ 
መሰረቱ እቶም ኣብ ዕለታዊ ህይወትካ 
እተተግብሮም ክብርታትካን ኣረኣእያኻን 
ምዃኖም ርጉጽ እዩ። ስርዓት ውልቃዊ 
ስነ ምግባርካ፡ ‘ነቶም ክዀኑ ዝግብኦምን 

ኰይኖም ዘለዉን’ ኣብ ምትዕራቕ ዓቢ 
እጃም እዩ ዘበርክት። ነፍሲ ወከፍና ንዓና 
ኣየናይ ቅኑዕ ወይ ጌጋ ኣብ ምልላይ 
ንኽሕግዘና ኣብ ውልቃዊ ስነ ምግባርና 
ኢና እንምርኰስ። ኣብ ህይወት ብርክት 
ዝበሉ ኣማራጺታት ኣለዉ። ነፍሲ ወከፍና 
ድማ፡ ንዓና ዝምእምኣና ኣንፈት ህይወት 
ንሕዝ። 
 ስተፈን ኮቪ ኣብ እታ ኣመና 

ህብብቲ፡ “The 7 Habits Of Highly 

Effective People” ዘርእስታ መጽሓፉ 
ኣብ እዞም ኣብ ዘመንና ዘለዉ ምርጫታት 
ህይወት ስግኣቱ ኣይሓብአን። “ቅድሚ 
ቀዳማይ ኲናት ዓለም ሰባት ንህይወቶም 
ብኽብርታት ከም ጭውነት፡ ምቕሉልነት፡ 
ቅንዕና፡ ርእሰ ግትኣት፡ ትብዓት ፍትሒ፡ 
ትዕግስቲ ጻዕራምነት፡ ግርህነት፡ ትሕትና 
ከምኡ እውን፡ ወርቃውያን ሕጋጋት 
ይምርሑ ነይሮም። ሎሚ ግዳ፡ ሰባት ንገለ 
ካብ እዞም ቃላት ትርጕሞም እንታይ 
ምዃኑ እውን ርግጸኛታት ኣይኰኑን። 
ከም ሳዕቤኑ፡ ኣብ ህይወቶም ከተግብርዎም 
ይጽገሙ ኣለዉ።”

 ስተፈን ኮቪ፡ “ኣብ ርኽበት 
ደቂ ሰብ ተኸሲቶም ዘለዉ ለውጥታት 
ካብ ብውልቃዊ መንነት ንላዕሊ 
ብባህርያት ዝሰዓቡ እዮም። ሕጂ ዘድሊ 
ዘሎ እምበኣር፡ ቅኑዕ ውልቀ መንነት 
ብቕኑዕ ሜላ ምምዕባል እዩ። ብስነ 
ምግባራዊ መንነት እተጸልወት ህይወት 
- ቅኑዕ ምስሊ ይህልዋ ጥራይ ዘይኰነ፡ 
ቅኑዕ ነገር እውን ተተግብር። እወ ቅኑዓት 
ወለዲ፡ ኣብነታውያን ሰራሕተኛታት፡ 

ንስለ ካልኦት ሰባት እንግደስ 
ንኸውን።” በሃሊ እዩ።
 ማይክል ጆሰፍሰን 

እተባህለ ቀለም ጸገብ፡ 
“ሽዱሽተ ኣዕኑድ ባህርያት” 
ኣውጺኡ ኣሎ። ንሳቶም 
ድማ - ተኣማንነት፡ ክብረት፡ 
ሓላፍነት፡ ርትዓውነት፡ 
ሓልዮትን ኣብነታዊ ዜጋ 
ምዃንን እዮም። 

 ለቪንሰንን ጐደንን እተባህሉ 
ሊቃውንቲ ኣብ እታ “Get What You 
Deserve’ ዘርእስታ መጽሓፎም፡ ብርክት 
ዝበሉ ቍምነገራት ብዛዕባ ባህርያት ደቂ 
ሰብ ወፍዮም ኣለዉ። ነተን ንሳቶም 
ፈለጥትና ካባና ዝደልዩወን ዓሰርተ ነገራት 
ንሕጂ ክንዝርዝረን ኢና፥
1. መብጽዓኻ ምኽባር፡
2. ቈጸራ ምኽባር፡
3. ስነ ምግባርን ቅንዕናን፡ 
4. ኣደብ (demeanor)፡
5. ክብረት፡
6. ምስጋና፡

7. ንጽህና፡
8. መልሰ-ዕንጋለ
9. ውዕዉዕ ስምዒት፡
10. ተበግሶ።
ሊቕ ስነ ልቦና ላውረንስ ኮልበርግ 

ኣብ ሞራላዊ ዕብየት ዓሚቝ መጽናዕቲ 
ኣካይዱ እዩ። ኣብ ባህርያት ስነ ምግባር 
ዘካየዶ ምርምር እውን፡ ሓያሎ ናእዳታት 
ረኺቡሉ። ንሱ፡ “ዝለዓለ ሞራላዊ ጥቕሚ 
ክትረክብ እንተ ደሊኻ፡ ንመትከላት ስነ 
ምግባር ብዝግባእ ክትጥቀም የድሊ። 
ጸኒሕካ ብእኦም ተማእዚዝካ ትነብር። 
ምርጫታትና ብመሰረት ክብርታትናን 
ስነ ምግባርናን ከም ዝውሰኑ ርዱእ እዩ።” 
ይብል።
ጭውነት ክትጭብጥ እንተ ደሊኻ - 

ፍልጠትካ፡ ዘረባኻን ተግባርካን ክሳነዩ ከም 
ዘለዎም ምዝካር ኣገዳሲ እዩ። ባህርያትካ 
ንእምንቶኻ ዝገልጹ እንተ ዀይኖም፡ 
ዝምስገን ጭውነት ኣለካ። እትዛረቦን 
እትዓዮን ከብድን ሕቖን እንተ ዀይኖም፡ 
ዋሕዲ ጭውነት ኣጋጢሙካ ኣሎ። 
ባህርያትካ ምስ ሞያዊ መለክዒኻን 
ክብርታትካን ዝቃዶ እንተ ዀይኑ - 
ንእምንቶኻ ኣብ ባይታ ተተግብሮ እንተ 
ዄንካ - እኹል ጭውነት ኣለካ።
# ምውጅባርን ግርጭትን፦ ሰባት 

እናሓንሳእ ኣብ ምውጅባርን ግርጭትን 
ንሽመም ኢና። ኣብ ህይወትና እቲ ቐንዲ 
ዘጸግመና ቀጻልነት ዘለዎም ክብርታት 
ከነማዕብል ስለ ዘይንኽእል ኢና። ኣንጻር 
ክብርና ክንምርሽ እንከለና፡ ሕማቕ 
ይስማዓና። ንዘይምቅዳውና ከም ልምዲ 
ኣብ ውሽጥና ክሰርጽ እንተ ኣፍቂድናሉ፡ 
ኣምሰሉታት ኴንና ክንተርፍ ኢና። 
 ግቡዛት ወይ ኣምሰሉታት 

በቶም ብኣፎም ጥራይ ክብርታቶም ከም 
ዝዀኑ ዝገልጽዎም ዘይምርሑ ወይ 
ዘይሰርሑ እዮም። ንኽብርታትና ብተግባር 
ንነብሮም እንተ ዄንና፡ መብዛሕትኡ 
ግዜ ኣብ ህይወትና ሕጕሳትን ዕጉባትን 
ንኸውን። 
ግደ ሓቂ ኩሉ ሻብ ንኽብርታትና 

ከነዕግቦ ኣይንኽእልን ኢና። ክልተ ወይ 
ካብኦም ንላዕሊ ሰባት ብሓደ ኣብ ዝዀኑሉ 
ኣጋጣሚታት ግርጭታት ክብርታት ስለ 
ዝኽሰት፡ ሓያሎ ሕድገታት ክንገብር 
ንግደድ ኢና። ምእንቲ’ዚ፡ መዓስን ኣበይን 
ንኽብርታትና ከነጽንዕ ወይ ከነወንዝፍ 
ከም ዘለና ክንፈልጥ ኣለና። ነቶም ኣብ 
ቀዳማይ ደረጃ እትሰርዖም ክብርታት ኣብ 
ሕድገታት እንተ ዘየእተኻዮም ጽቡቕ 
እዩ።
 እቶም ትሑት ግምት እንህቦም 

ክብርታት ንውልቃዊ ስነ ምግባርናን ርእሰ 
ምስልናን ከየዕነና ኣብ ሕድገት እንተ 
ኣእተናዮም ብዙሕ ዝጽላእ ኣይኰነን። 
እቶም ኣብ ህይወቶም ሕጕሳትን ዕጉባትን 
ዝዀኑ ሰባት፡ ነቶም ኣገደስቲ ዝዀኑ 
ክብርታቶም ከቶ ኣብ ዝርዝር ሕድገታት 
ኣየእትዉዎምን እዮም። ነቶም ትሑት 
ኣገዳስነት ዘለዎም ክብርታቶም ግዳ፡ 
ኣገዳሲ  እንተ ዀይኑ ኣብ ሕድገታት 
የእትዉዎም።
 ኣብ ክብርታትካ ሕድገታት 

ቅድሚ ምግባርካ፡ “ንዓይ ዝያዳ 
ዘገድሰኒ እንታይ እዩ?” ዝብል ሕቶ 
ከተልዕል ግቡእ እዩ። በዛ ሕቶ ኣቢልካ 
ንቐዳምነታት ክብርታትካ ተር ኣቢልካ 
ስርዓዮም። እዚ ርድኢት እዩ፡ ንውልቃዊ 
ዕላማኻን ትርጕም ህይወትካን ንኽትገልጽ 
ዝሕግዘካ።

ኣገዳስነት ትርጕምን ዕላማን ህይወት

“ንትርጕም ህይወት ክገልጽ ዝኽእል፡ 
ስነ ጥበባዊ ጥራይ እዩ።” -ኖቫሊስኖቫሊስ

“ትርጕም ህይወት እንእልሾ ዘይኰነ፡ 
ንሕና ባዕልና እንፈጥሮ እዩ።” - - 
ዳኒኤል ክለይንዳኒኤል ክለይን

መወከሲ፦ Becoming Aware
- The 7 Habits Of High-

ly Effective People
-  Will to Power 
-  Self Inventory
- Living With Your Values
-  You Can Win 
-  How to Heal Your Pain and 

Discover Your Purpose
-  Self-Reliance
-  Why step out of nature?

ሊቕ ስነ ልቦና ዶክተር ቪክቶር ፍራንክል 
ንመብዛሕትኡ ሞያዊ ህይወቱ፡ ንትርጕም 
ህይወት ኣብ ምጽናዕ እዩ ኣሕሊፍዎ። ከም 
መግለጺ ዶክተር ፍራንክል፡ “ንዓና ከም 
ሰባት ዝፈልየና፡ እለሻ ዕላማና እዩ።”
ኣብ ህይወትና ትርጕም ንምርካብ 

እነካይዶ ጻዕሪ፡ ቀዳማይ ደራኺ ሓይሊ እዩ። 
ሰባት ንስለ ኣተሓሳስባኦምን ክብርታቶምን 
ክነብሩ ዋላ እውን ክሞቱ ድሉዋት ክዀኑ 
ይኽእሉ እዮም። ፈላስፋ ፍረደሪክ ኒቸ፡ 
“እቲ ንኽነብር እኹል ምኽንያት ዘለዎ 
ሰብ፡ ንኹሉ ሕሰም ክጻወር ድሉው እዩ።” 
ኢሉ።
ከም ደቂ ሰብ መጠን፡ ናይ ገዛእ ርእስና 

ትርጕም ህይወት ከነጽድቕ ብድሆን ዕዮን 
ኣለና። ዝዀነ ሰብ ነዚ ኣብ ክንዳና ኰይኑ 

ክገብረልና ኣይክእልን እዩ። 
ኣይ. ናሎም፡ “Momma and the 

Meaning of Life” ኣብ ዘርእስታ 
መጽሓፉ ብዛዕባ ትርጕም ህይወት ኣገዳሲ 

ሓበሬታ ኣስፊሩ ኣሎ። ንሱ ካብ ምርምሩ 
ተበጊሱ ነዞም ውጽኢታት ይዝርዝር፥
• ናይ ሓደ ሰብ ኣብ ህይወት ትርጕም 

ምስኣን ምስ ስምዒታውን ባህርያውን 
ነውጺ ዝተኣሳሰር እዩ። ኣብ ህይወት 
ዘለና ትርጕም ትሑት ብዝዀኖ መጠን፡ 
ውልቃዊ ዕግርግርና ወይ ዘይርግኣትና 
ዝዓበየ ይኸውን።
• ሃይማኖታዊ እምነት፡ እወታዊ ስምዒት 

ህይወት ኣብ ምምዕባል ሓጋዚ እዩ። 
• ንኻልኦት ሰባት ኣብ ምሕጋዝ ዘተኰረ 

ክብሪ ዘለዎ ሰብ፡ እወታዊ ስምዒት ትርጕም 
ህይወት የጥሪ።
• ንጹር ዕላማ ህይወት ምጥራይን ኣብ 

ሓደ ጕዳይ ምውፋይን እወታዊ ስምዒት 
ትርጕም ህይወት ንኽህልወካ ሓጋዚ እዩ።
• ትርጕም ህይወት ከም ሓደ ቀዋሚ 

ኣካል ክርአ የብሉን። ቀጻሊ ከም ዝዓቢ 

ገይርና ክንጥምቶ ይግባእ። ምንጪ 
ትርጕም ህይወት ኣብ ዝተፈላለዩ ዕድመና 
ይፈላለዩ እዮም።
ሰባት ብህይወት ንኽቕጽሉ ግድን 

ትርጕም ህይወት ክህልዎም ኣለዎም። 
ብዘይትርጕምን ክብርታትን ምንባር፡ ግዳይ 
ጭንቀት እዩ ዝገብረካ። ውዒልካ ሓዲርካ 
ድማ፡ ግዳይ ርእሰ ቕትለት ክትከውን 
ትኽእል። 
ሞሬ ኣብ ዝሃቦ ምኽሪ፡ “ብዙሓት ሰባት 

ትርጕም ኣልቦ ህይወት እዮም ዝመርሑ 
ዘለዉ። ዋላ ኣብቲ ኣገዳሲ ምዃኑ 
ዝገልጽዎ ስርሖም ክዓዩ እንከለዉ፡ ፍርቂ 
ነብሶም ዝደቀሰ እዮም ዝመስሉ። እቲ ጠንቂ 
ናብ ግጉይ ኣንፈት እዮም ዝምርሹ ዘለዉ። 
ኣብ ህይወትካ ትርጕም ክትረክብ እንተ 
ደሊኻ - ንኻልኦት ሰባት ኣፍቅር፡ ንኻልኦት 
ኣብ ከባቢኻ ዘለዉ ኣብ ምሕጋዝ ተወፈ። 
ዕላማን ትርጕምን ኣብ ዝህበካ ሓድሽ ነገር 
ኣብ ምፍጣር ተወፈ።” ኢሉ።
ዶክተር ባሪ ሸዋርዝ ኣብ እታ፡ “The 

American Paradox፡ Spirtual Hunger 
in an Age of Plenty” ዘርእስታ ጽሕፍቱ፡ 
ንዕላማን ትርጕምን ኣመልኪቱ ገለ 
ቍምነገር ወስ ኣቢሉ ኣሎ። “ብገለ ሸነኹ 
ዝተጐናጸፍናዮ ናጽነትን ዕድልን ካብ ዝዀነ 
ግዜ ንላዕሊ ኣብ ሕሰም ሸሚሙና ኣሎ። 
ሽሕ’ኳ ሃብትና ኣብ ጥርዙ እንተ በጽሐ 
- ሓጐስና ባይታ ዘቢጡ፡ ቅዛነትና ብኢሱ፡ 
ሓዳር ተበቲኑ፡ ሓባራዊ ህይወት ላሕሊሑ፡ 
ገበናት በሪኹ ከምኡ እውን፡ ህጻናት 
ሞራሎም ምሒር ቆሲሉ። ዕላማ ዘይብሉ 
ህይወት እነሕልፍ ዘለና ኢና እንመስል። 

ትርጕም ህይወት ንምእላሽ ቀጻሊ ንዕንድር 
ኣለና።”
እንዳ ኮሪ እተባህሉ ሰብ ሓዳር፡ “ደቂ ሰብ 

ንህይወትና እነነቓቕሓሉ፡ እንመርሓሉን 
ንተግባራትና እንምርምረሉን ንጹር ፍልስፍና 
ህይወት የድልየና ኣሎ።” ኢሎም። 
እሞ ንስኻ ንህይወትካ እተነቓቕሓሉ፡ 

ንተግባራትካ እትመርሓሉ ንጹር ፍልስፍና 
ህይወት ኣለካዶ? ኣብ ህይወትካ ትርጕምን 
ዕላማን ኣለካዶ? ነዞም ዝስዕቡ ነጥብታት 
ትሰማምዓሎምዶ?
1. ብምኽንያት ጠለባትን ትጽቢታትን 

ካልኦት ሰባት፡ ሓቀኛ ውልቃዊ መንነተይ 
ክጭብጥ የጸግመኒ።
2. ኣብ እዚ ግዜ እዚ፡ ኣንፈተይ ዘትሕዘኒ 

ዕላማን ትርጕምን ህይወት ኣለኒ።
3. ነዞም ሕጂ ምሳይ ዘለዉ ክብርታት 

ብዓቕመይ ገምጊመዮምን ተመራሚረሎምን 
እየ።
4. ሃይማኖተይ ምንጪ ትርጕምን ዕላማን 

ህይወተይ እዩ።
5. ነቶም ከም ክብርታተይ ዝኣመንኩሎም፡ 

ኣብ ባይታ ብተግባር እነብረሎም።
6. መን ምዃነይን እንታይ ክኸውን ከም 

ዝደልን ንጹር ሓሳብ ኣለኒ።
7. ካልኦት ሰባት ንኽብርታተይ ክጸልዉ 

ዕድል እህቦም።
8. መብዛሕትኦም ክብርታተይ ካብ ናይ 

ወለደይ እተፈልዩ ኣይኰኑን።
9. ብሓፈሻ ብዛዕባ ክብርታተይ ሕርኽርኽ 

ዝብለኒ የብለይን።
10. ኣብ መላእ ዕምረይ ብዛዕባ ትርጕም 

ህይወተይን ክብርታተይን ሓያሎ ለውጢ 

ኣንጸባሪቐ እየ።
11. እዚ ሕጂ ዝጥቀመሉ ዘለኹ ምሕደራ 

ግዜ ንኽብርታተይ ዘንጸባርቕ እዩ።
12. ብዛዕባ ፍልስፍና ህይወተይ ኣመና 

ንጹር ስእሊ ኣለኒ።
13. ገለ ቅድመ ፍርድታትን ልሙዳት 

ኣተሓሳስባታትን ዛጊት ኣካል ክብርታተይ 
ኰይኖም ይቕጽሉ ኣለዉ።
14. እዚ ሕጂ ዝጥቀመሉ ዘለኹ 

ኣተሓሕዛ ገንዘብ ንውልቃዊ ክብርታተይ 
ዘንጸባርቕ እዩ።
15. እዞም ሕጂ ዘለዉ ክብርታተይ፡ ኣብ 

መጻኢ እውን ምሳይ ክህልዉ ባህጊ ኣለኒ።

ገበናት ስርዓታት ኢትዮጵያ ኣብ ኤርትራ
ብምኽንያት ዝኽሪ 50 ዓመት - ህልቂት ኣስመራ

 ኣብ ዝሓለፈ ክፋል ናይዚ ጽሑፍ’ዚ 
ኣብ ቀዳማይ መድረኽ ግፍዒታት 
ጸላኢ (1967) ኣብ ብዙሓት ዓድታት 
ኣውራጃታት ባርካን ጋሽን፡ ሳሕል፡ 
ሰምሃር፡ ሰንሒትን ደብባዊ ኣከለጉዛይን 
ብዝተኻየደ ወፍሪ፡ ኣብ ልዕሊ ሰላማዊ 
ህዝቢ ዝተፈጸመ ጃምላዊ ቅትለት 
ተመልኪትና ነይርና። ናብ ካልኣይ 
መድረኽ ግፍዒታት 1970 – 1972 
ብምስጋር ድማ ድሕሪ ቅትለት ኣዛዚ 
ሰራዊት መግዛእቲ ኢትዮጵያ ኣብ 
ኤርትራ ዝነበረ ጀነራል ተሾመ እርገቱ 
ኣብ በስክዲራ፡ ዖና፡ ገለብ፡ ሮራ ቤት 
ገብሩን ካልኦት ዓድታት ሰንሒትን 
ዝተፈጸመ ጃምላዊ ህልቂትን በብዓይነቱ 
መስክሕ ግፍዒታትን ኣንቢብና። 
መቐጸልታኡ ይስዕብ።
   ኣብ ዓድታት ሰንሒት ብዙሕ ህዝቢ 

ዝሃለቐሉን ዓድታት ዝባደማሉን ህልቂት 
ኣብ ዝፍጸመሉ ዝነበረ ልክዕ እዋን፡ ኣብ 
ኣውራጃ ሰምሃር እውን ወተሃደራት 
ኢትዮጵያ ኣብ ዝተፈላለየ ኣዋርሕ ናይ 
1970-1972፡ ኣብ ዓድታት ገድገድ፡ 
ሸባሕ፡ ፍግረት፡ ዓዲ ሹማ፡ እምበረሚ፡ 
ወቒሮ፡ ከምኡ’ውን ኣብ ዝተፈላለየ 
ዓድታት ኣውራጃ ሳሕል ተመሳሳሊ 
ግፍዒታት ብምፍጻም ብኣሽሓት ዚቑጸር 
ኣባይቲ ኣቃጺሎም፡ ኣማኢት ዜጋታት 
ብጥይትን ሳንጃን ቀቲሎም፡ ብዙሕ 
ህዝቢ ዓድታቱ ገዲፉ ከምዝሰደድ ገበሩ። 
ነዚ ግፍዒታት’ዚ ብዓይኖም ዝረኣዩ፡ ናይ 
ዕደመ ሰብ ጸጋ፡ “ከምዚ ዓይነት ጭካነን 
ግፍዒን፡ ኣይኮነን’ዶ ብዓይንና ክንርኢ፡ 
ብዛንታ እውን ሰሚዕና ኣይንፈልጥን” 
ክብሉ ብምስክሕካሕ ይዝክርዎ።  
   ህዝቢ ኤርትራ ግን በዚ ከተዘንትዎ 

እውን ዘስደምም ግፍዒታት ኣይረዓደን። 
ከም መልሰ ግብሪ ናይዚ ኣብ ልዕሊ 
ሰላማዊ ህዝቢ ዝተፈጸመ ሰፊሕ ቅንጸላ፡ 
ኤርትራውያን መንእሰያት፡ ብደረጃ 
ዓለም ነቲ ተግባር ንምቅላዕ ተንቀሳቐሱ። 
እዚ ኩነታት’ዚ ንምቛም ማሕበር 
ኤርትራውያን ተማሃሮ ሰሜን ኣመሪካ 
(ኤ.ና.ሰ.ኣ.) ካብ ዝደረኹ ረቛሒታት 
ሓደ እዩ። ኣብ ዩኒቨርሲቲ ኣዲስ-ኣበባ 
ዝነበሩ ኤርትራውያን ተማሃሮ እውን፡ 
ኣንጻር መግዛእቲ ኢትዮጵያ ንምቅላስ 
ውዳበኦም ዘስፍሕሉ መድረኽ ነበረ። 
   ነቲ ዘስካሕክሕ ግፍዒታት ገዛእቲ 

ኢትዮጵያ ንምቅላዕ ኤርትራውያን 
መንእሰያት በብዝጥዕሞም መገዲ 
ዝወስድዎ ተበግሶታት እውን ነይሩ እዩ። 
ሓደ ኣብነት ካብዚ ተበግሶታት’ዚ፡ ካብ 
ጎንደር ምስ ነቐለት ብ4 ኤርትራውያን 
መንእሰያት ተጨውያ ብካርቱም፡ 

ካይሮ ኣቢላ ኣብ ቤንጋዚ ዝዓለበት 
ነፋሪት መገዲ ኣየር ምጥቃስ ይከኣል። 
እቶም ጨወይታ ኤርትራውያን 
ኣብቲ እዋን’ቲ ንጋዜጠኛታት ዝሃብዎ 
መግለጺ ከምዚ ዝስዕብ ይብል፦
“ናይዚ ዝፈጸምናዮ ስርሒት ቀዳማይ “ናይዚ ዝፈጸምናዮ ስርሒት ቀዳማይ 

ዕላማ፡ ቃልሲ ኤርትራውያን ኣንጻር ዕላማ፡ ቃልሲ ኤርትራውያን ኣንጻር 
መግዛእቲ ኢትዮጵያ ኣቓልቦ ዓለም መግዛእቲ ኢትዮጵያ ኣቓልቦ ዓለም 
ከምዝስሕብ ምግባር እዩ። ብተወሳኺ ከምዝስሕብ ምግባር እዩ። ብተወሳኺ 
ቅልጡፍ ግብሪ መልሲ ናይቲ ኣብዚ ቅልጡፍ ግብሪ መልሲ ናይቲ ኣብዚ 
ቀረባ እዋን ወተሃደራት ኢትዮጵያ ቀረባ እዋን ወተሃደራት ኢትዮጵያ 
ኣብ ሓደ መዓልቲ 800 ሰላማውያን ኣብ ሓደ መዓልቲ 800 ሰላማውያን 
ኤርትራውያን ዝቐተልሉ ጨካን ኤርትራውያን ዝቐተልሉ ጨካን 
ተግባር እዩ። . . . ንሕና ቀተልቲ ተግባር እዩ። . . . ንሕና ቀተልቲ 
ኣይኮንናን፡ ተቓለስቲ ኢና። ንሕና ኣብ ኣይኮንናን፡ ተቓለስቲ ኢና። ንሕና ኣብ 
ሓርነታዊ ግንባር ኤርትራ ወግዓውያን ሓርነታዊ ግንባር ኤርትራ ወግዓውያን 
ኣባላት ኣይኮንናን። ይኹን’ምበር ኣንጻር ኣባላት ኣይኮንናን። ይኹን’ምበር ኣንጻር 
ዝኾነ ጭቆናን በደልን ኢና። ሓቂ’ዩ ዝኾነ ጭቆናን በደልን ኢና። ሓቂ’ዩ 
ጭውያ ቅቡል ኣይኮነን። እንተኾነ ጭውያ ቅቡል ኣይኮነን። እንተኾነ 
ዘይቅቡል ተግባራት ኢትዮጵያ ኣብ ዘይቅቡል ተግባራት ኢትዮጵያ ኣብ 
ልዕሊ ሰላማዊ ህዝቢ ኤርትራ፡ ጸገምና ልዕሊ ሰላማዊ ህዝቢ ኤርትራ፡ ጸገምና 
ንዓለም ከነፍልጥ ዝሕግዝ ዝኾነ ነገር ንዓለም ከነፍልጥ ዝሕግዝ ዝኾነ ነገር 
ክንገብር መሰል ይህበና እዩ”ክንገብር መሰል ይህበና እዩ”
ገለ ኣብ መንግስቲ ኢትዮጵያ 

ዝሰርሑ ዝነበሩ ኤርትራውያን 
ሰበስልጣን እውን እንተኾነ፡ ነቲ ኣብዚ 
መድረኽ’ዚ ዝተፈጸመ ግፍዒታት 
ብምቅዋም ናብ ሃጸይ ሃይለስላሰ ጥርዓን 
ኣቕሪቦም ምንባሮም ይፍለጥ። እንተኾነ 
ጥርዓኖም ከም ወትሩ ብንጉስ ሃይለስላሰ 
ግዲ ኣይተገብረሉን። እቲ ናይ ራዕዲን 
ሽበራን ቅትለትን ዝምታን ወፍሪ ደይ 
መደይ ኢልካ ይፍጸም ስለዝነበረ።

ሳልሳይ መድረኽ 1974-1978ሳልሳይ መድረኽ 1974-1978
   ካብ 1970 ክሳብ 1974 ዝነበረ 

መድረኽ፡ ካብ ተጋድሎ ሓርነት 
ኤርትራ (ተ.ሓ.ኤ.) ዝተፈልዩ ሰለስተ 
ወገናት ሃገራውያን ተቓለስቲ፡ (1ይ 
ወገን ህ.ሓ.፡ 2ይ ወገን ህ.ሓ.ን ዑበልን) 
“ህዝባዊ ሓይልታት ሓርነት ኤርትራ” 
ዝተሰምየ ንቃልሲ ኣንጻር መግዛእቲ 
ብብቕዓት ክመርሕ ዝኽእል ውድብ 
ንምቛም፡ ኣብ ውሽጦም ነዊሕን 
ዓቃልን ቃልሲ ዘካየድሉ እዋን ነበረ። 
መስርሕ ስምረት ሰለስተ ወገናት 

ህዝባዊ ሓይልታት ብኣዝዩ ኣሸጋሪ 
መድረኽ፡ ኣብ ትሕቲ ቀጻሊ 
መጥቃዕቲታት ተ.ሓ.ኤ.ን መንግስቲ 
ኢትዮጵያን እዩ ተፈጺሙ። እዚ 
መድረኽ’ዚ፡ ተ.ሓ.ኤ.፡ ነቶም ካብኣ 
ዝተፈልዩ ተጋደልቲ ብወተሃደራዊ 
ሓይሊ ንምድምሳስ ኣበርቲዓ 
ዝተንቀሳቐሰትሉ ናይ ኲናት ሓድሕድ 
እዋን ነበረ። መንግስቲ ኢትዮጵያ 

ድማ፡ በቲ ኣብ መንጎ ሓይልታት 
ሰውራ ዝካየድ ዝነበረ ኲናት ሓድሕድ 
ብመጠኑ ተስፋ ሰኒቑ፡ ምድኻም 
ናይ ክልቲኦም ወገናት ይጽበ ነበረ። 
እቲ ሃገራዊ ቃልሲ ቅኑዕ መኣዝን 
ንምትሓዝ ካብ ውሽጢ ተጋድሎ 
ሓርነት ኤርትራ ዝተወልደ ህዝባዊ 
ሓይልታት ግን፡ ብመጥቃዕቲታት 
ተ.ሓ.ኤ. ክድምሰስ ኣይከኣለን ጥራይ 
ዘይኮነ፡ ምምስራት ናይዚ ውድብ’ዚ 
ኣብ መንእሰያት ኤርትራ ዓቢ ናይ 
ዓወት ተስፋ ስለዘሕደረ፡ ብዙሓት 

ተሰለፍቲ ረኺቡ፡ እናዓዀዀ ብምኻድ 
ካብቲ ንምድምሳሱ ዝዓለመ ውግእ 
ዝያዳ ሓዪሉ ወጸ። 
ህዝባዊ ሓይልታት ንቐንጻሊ 

ፈተነታት ተ.ሓ.ኤ. ፈንጢሱ ድሕሪ 
ምውጽኡ፡ ብመንግስቲ ኢትዮጵያ 
ከም ዝዓበየ ስግኣት ተጠመተ። በዚ 
ድማ፡ ነዚ ንእሽቶን ብርቱዕን ሃገራዊ 
ሓይሊ ከሎ ገና ንምቅባጽ፡ መንግስቲ 
ኢትዮጵያ በቲ መድረኽ’ቲ ዓቢ ክበሃል 
ዝከኣል ሓይሊ ናብ ሳሕል ኣውፈረ። 
ህዝባዊ ሓይልታት ነቲ ዝወፈረ ሓይሊ 
ጸላኢ፡ ካብ ዓላኬብ ክሳብ ኣልጌን ኣብ 
ዝዝርጋሕ ሰንሰለታዊ ጎቦታት ን16 
መዓልታት (ካብ 16 ታሕሳስ 1973 – 
1 ጥሪ 1974) ገጢሙ ዘፍ ኣበሎ። 
   ኣብዚ ውግእ’ዚ ጸላኢ ካብ 

400 ንላዕሊ ምዉታትን ቁሱላትን 
ከሲሩ ናብ ኣስመራ ክምለስ ተገደደ። 
በዚ ስዕረት’ዚ ዘንጸርጸረ ሰራዊት 
ኢትዮጵያ፡ ናብ ኣስመራ ምስ ተመልሰ፡ 

“ደሞዝ ይወሰኸና፡ ኲናት ክሳብ 
መዓስ? ስለምንታይ ሬሳ ሓለፍቲ 
ጥራይ ብግቡእ ንኽቕበር ናብ ከተማ 
ይመጽእ? ናትና’ኸ?” ዝብል ሕቶታት 
ኣልዒሉ ኣንጻር ስርዓት ሃይለስላሰ 
ተቓውሞ ኣልዓለ። ነዚ እንጽርጽሮትን 
ኣድማን ኣብ ኤርትራ ዝነበረ ሰራዊት፡ 
ናይ ህዝቢ ኣድማታትን ናዕቢታትን 
ተወሲኽዎ፡ ፖለቲካዊ ቅልውላው 
ኢትዮጵያ ጥርዙ በጺሑ ስርዓት 
ሃይለስላሰ ኣብ መስከረም 1974 ካብ 

ስልጣኑ ተኣልየ። እዚ ኩነታት’ዚ ድማ 
ሰውራ ኤርትራ ኣበርቲዑ ንቕድሚት 
ክስጉም ዕድል ሃቦ።
   ህዝባዊ ሓይልታት ድሕሪ’ቲ ኣብ 

ሳሕል ኣንጻር ጸላኢ ዘካየዶ ዕዉት 
ግጥም፡ ንዝሰፍሐ ህዝቢ ኣብ ጎድኑ 
ከሰልፍን ኣብ ልዕሊ ሰራዊት መግዛእቲ 
ኢትዮጵያ መጥቃዕቲታት ንምፍጻምን፡ 
ሓይልታቱ ናብ ከበሳ ኣንቀሳቐሰ። 
“ሻዕብያ ጠፊኣ እያ” ዝብል ዝነበረ 
መሪሕነት ተሓኤ ምንቅስቓስ ህዝባዊ 
ሓይልታት ናብ ከበሳ ስለዘሰንበዶ፡ ግስጋሰ 
ህዝባዊ ሓይልታት ንምዕጋት ኣብ 
መገዲ ብዙሕ ናይ ምዕጋት ፈተነታት 
እኳ እንተካየደ ክሰልጦ ኣይከኣለን። 
ህዝባዊ ሓይልታት ንኹሉ ዘጋጠሞ 
መኻልፋት ተ.ሓ.ኤ.ን ወፍሪ ሃድን 
ሰራዊት ኢትዮጵያን ጠሓሒሱ፡ ዝባን 
ካርነሽም ተቐልቀለ። እቲ ኣብ ርሑቕ 
ቦታ፡ ኣብ ጎቦታትን ስንጭሮታትን ሳሕል 
ዝካየድ ዝነበረ፡ ህዝቢ ብወረ ጥራይ 

(6ይ ክፋል)

ታሪኽ ግፍዒታት ገዛእቲ ምዝካር 
ዘድልየሉ ምኽንያት፡ ኣብ ሕሉፍ 
ንምንባር ወይ ቂምን ጽልኢን 
ንምቚጻር ዘይኮነ፡ ካብኡ ትምህርቲ 
ብምቕሳም፡ ኣሉታዊ ታሪኽ ከይድገም 
ንቕሓት ንምፍጣር እዩ። ብኣጋጣሚ 
ዝኽሪ 50 ዓመት ህልቂት ኣስመራን 
ከባቢኣን፡ ጋዜጣ ሓዳስ ኤርትራ፡ 
ህልዊን መጻኢን ወለዶታት ኤርትራ 
ጥራይ ዘይኮነ ኢትዮጵያውያን 
እውን ክፈልጥዎ ዝግባእ፡ ብስርዓታት 
ኢትዮጵያ ኣብ ልዕሊ ህዝቢ ኤርትራ 
ዝተፈጸመ ግፍዒን ገበንን ብጽምቚ 
ዝበለ ንኣንበብታ ተቕርብ። እዚ 
ጽሑፍ’ዚ፡ ብኣሕተምቲ ሕድሪ 
እተሰናድአት መጽሓፍ “ግፍዒ፡ 
ዛንታታት ተሞኩሮ ገድሊ ቅጺ-8” 
ኣብ መእተዊ ኣስፊራቶ ዘላ ኮይኑ 
ንኣሽቱ ለውጢታት ተገይርሉ ከምዘሎ 
ንሕብር።  

ዝሰምዖ ዝነበረ ውግእ ምስ ሰራዊት 
ኢትዮጵያን ኲናት ሓድሕድን ከኣ 
ናብ ከባቢ ኣስመራ ቀረበ። 
  ካብ ሳሕል ዝጀመረ ተጻብኦ 

ተጋድሎ ሓርነት ኤርትራ ኣብ ልዕሊ 
ህዝባዊ ሓይልታት ኣብ ከበሳ እውን 
ቀጸለ። ኣብ ከባቢ ወኪ ዛግር ድማ 
ብርቱዕ ኲናት ሓድሕድ ተወልዐ። ነዚ 
ኣብ ዝባን ከበሳ ኣብ መንጎ ክልቲአን 
ውድባት ዝተወልዐ ብርቱዕ ውግእ፡ 
ነዊሕ ከይቀጸለ ህዝቢ ኣብ መንጎ ኣትዩ 
ደው ኣበሎ። 
  ኣብዚ ዝተጠቕሰ መድረኽ፡ 

ንስርዓት ሃይለስላሰ ዝተክአ ወተሃደራዊ 
ጉጅለ ደርግ፡ ኣብ ዘይርጉእ ኩነታት 

ነበረ። ወተሃደራዊ፡ ስለያዊን ጸጥታዊን 
ዓቕሚ መንግስቲ ኢትዮጵያ ድማ 
ብኡ መጠን ኣዝዩ ተዳኺሙ ነበረ። 
እዚ ኩነታት’ዚ ንክልቲአን ውድባት 
ሰውራ ኤርትራ፡ በብሸነኸን ኣንጻር 
ጸላኢ መጥቃዕቲታተን ከምኡ’ውን 
ናይ ከተማ ስርሒታተን ከበራትዓ 
ዕድል ፈጢሩለን ነበረ። 
 

ይቕጽል . . .ይቕጽል . . .

መፋርቕ 1970ታት - ዋሕዚ መንእሰያት ናብ ህዝባዊ ሓይልታት

ቀዳሞት ተጋደልቲ ህዝባዊ ሓይልታት

 

ስዓት   መደብ
12፡00 ሃገራዊ መዝሙር
12፡02 ዘዋሪት  ካሜራ
12፡30 ዜና (ትግርኛ)
12፡50 ዜና  ስፖርት
12፡55 ተክ-ኢንሳይት
13፡30 ዜና (ዓረብ)
13፡45 ገለብ ደሓን
14፡25 ፊልም ቻይና
15፡10 ፍረ ጻዕሪ
15፡40 መደብ ህርመት
16፡35 ፍሉይ መደብ ኣብ ከተማ   

         ምጽዋዕ
17፡00 ዜና (ትግርኛ)
17፡15 ቆላሕታ
17፡30 ዜና (ዓረብ)
17፡45 ማእገር
19፡45 ቀስተ ድሕነት
20፡00 ዜና ትግረ
20፡15 መልሲ ኣብ መስመር 
21፡00 ዜና (ትግርኛ)
21፡25 መኣዝን ልምዓት
22፡00 ዜና (ዓረብ)
22፡15 ዓለም ስነ ጥበብ 
22፡30 ዜና (እንግሊዝ)
22፡40 ፈንቅል

ሎሚ ኣብ ERI-TV



ሓዳስ   ኤርትራ 22 ጥሪ 2025 - ገጽ 7 መበል 34 ዓመት ቁ.123

ምጽራይ ዝስተ ማይ ካብ ማይ ባሕሪ
መብዛሕትኦም ናብ ህዝቢ ዝቐርቡ 

ማይ፡ ምንጮም ካብ ትሕተ ባይታዊ 
ወይ ግዳማዊ ማይ ኰይኑ፡ ሓድ ሓደ 
ርስሓት ወይ ሕርኽራኽ ኣለዎም። 
ጽሩይ ማይ ፍጹም ሕብሪ፡ ሽታ ወይ 
ድማ መቐረት የብሉን። 
ማይ ኣብ ዕለታዊ ናብራ ደቂ-

ሰብ ዝዓበየ ግደ ይጻወት። ልዕሊ 
70 ሚእታዊት ካብ ዓለምና ብማይ 
ዝተሸፈነ ኰይኑ፡ ብመልክዕ ውቅያኖስ፡ 
ቀላይ፡ ሩባ፡ ወሓይዝ፡ በረድ፡ ውርጪ 
ከምኡ’ውን ጠሊ ቆይሙ ንረኽቦ። 
ብተወሳኺ ዝበዝሐ ክፋል እንስሳታትን 
ኣቚጽልትን ብማይ ዝቘመ እዩ። 
ሓፈሻዊ ብዛዕባ ማይ ክንዛረብ ከለና 
ከም ወትሩ ንሓደ ፍሉይ ኣገልግሎት 
(ዕላማ) ኢና ንጠቅስ። ንኣብነት፡ ንዝስተ 
ጽሩይ ማይ ወይ ድማ ንኢንዱስትሪ። 
ስለዚ ድማ’ዩ፡ ኩሉ ህሉው ማይ፡ 
ቀጻሊ ጽሩይ ስለዘይኰነ ብቐጥታ ናብ 
ኣገልግሎት ከተውዕሎ መጻረይ ማይ 
ዘድልየካ። ዝስተ ማይ ግድነት ጽሩይን 
ንጹህ ጣዕምን፡ ከምኡ’ውን ናጻ ካብ 
ዝዀነ በካሊ ነገርን (contaminants)፡ 
ኣብ ጥዕናና (መዓልታዊ ስራሕና) 
ጉድኣት ዘየምጽእ ክኸውን ኣለዎ። 
ህላወ ኣዝዮም ደቀቕቲ ዘንሳፈፉ 
ነገራት (suspended) ንዝስተ ማይ 
ሕማቕ ግዳማዊ መልክዕን ንኽትሰትዮ 
ዘየብህግን ይገብሮ። መብዛሕትኡ ግዜ 
ኣብ ግዳማዊ ዝርከብ ማይ ሕብሩ፡ 
ሽታኡን ጣዕሙን ወሳኒ እዩ። እቲ 
ማይ’ውን ካብ ዓቐን ንላዕሊ ትሕዝቶ 
ጨው ዘለዎ ክኸውን ይኽእል’ዩ። 
ንኣብነት፡ ማይ ባሕሪ ንኽትሰትዮ 
ይኹን ንዝተፈላለየ መስርሕ 
ክትጥቀመሉ ኣጸጋሚ እዩ። ናይ 
ዓለምና ማይ እቲ 97.5 ሚእታዊት 
ጨዋም እዩ። ዝተረፉ 2.5 ሚእታዊት 
ድማ ጽሩይ ማይ ኰይኑ ኣብ ከውሒ 
በረድ ወይ ኣብ ትሕቲ ባይታ ንረኽቦ። 
ጠለብ ዝስተ ጽሩይ ማይ ኣብ 

ዓለምና ብምኽንያት ጽልዋ ክሊማዊ 
ለውጢ ካብ ግዜ ናብ ግዜ ብፍላይ 
ድማ ኣብ ገማግም ባሕርን ደሴታትን 
ዝርከቡ ህዝብታት እናወሰኸ ይኸይድ 
ኣሎ። ስለዚ፡ ንዝስተን ንዘቤታዊ 
ሃልክን ዝኸውን ማይ ካብ ማይ ባሕሪ 
ምጽራይ ግድነት ይኸውን። ክልተ 
ዓይነት መጻረዪ ጨው ማይ ኣለና። 
ንሳቶም ከኣ፡ ስርበተ ጨዋም ማይን 
(desalination) ኣንጻራዊ ዝዕገት 
ወይ ላኼማን (reverse osmo-
sis) ንብሎም። ስርበተ ጨዋም ማይ 
ኣሰራርሓኡ ነቲ ካብ ባሕሪ ዝወጽአ 
ጨዋም ማይ ብመልክዕ ዋዒ ብዙሕ 
ጸዓት ብምሃብ ነቶም ናይ ጨው 
ባእታታት ከም ዝሃፉ (evaporate) 
ገይርካ ጽሩይ ማይ፡ ማለት ካብ ጨው 
ናጻ ማይ ምርካብ እዩ። እዚ ኣሰራርሓ 
እዚ ግን ብዙሕ ጸዓት ስለ ዝሓትትን 
ውጽኢቱ ትሑት ብምዃኑን 
ብቐሊሉ ክትጥቀመሉ ኣጸጋሚ እዩ። 
ስለዚ’ዩ ድማ ዝበዝሐ ክፋላት ዓለምና 
ኣንጻራዊ ዝዕገት ዓይነት መጻረዪ ማይ 

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

መዋእል ደበሳይ

ዝዕገት (osmosis)

ኣንጻራዊ ዝዕገት (reverse osmosis)

ማሽን ናይ ኣንጻራዊ ዝዕገት

ዝጥቀማ ዘለዋ። 
‘’ኣንጻራዊ ዝዕገት’’ ዝበሃል መስርሕ 

ናይ ምጽራይ ማይ ነቲ ከነጻርዮ 
ደሊና ዘለና ማይ ብልዑል ድፍኢት 
ናይ ሞተር ብሓደ ሓውሲ ኣዝዓጊ 
መምብራና (semi permeable 
membrane) ኣሕሊፍካ ካብ ማዕድን 
ናጻ ምግባር’ዩ። ብዛዕባ ኣንጻራዊ 
ዝዕገት ጽቡቕ ርድኢት ንኽህልወና 
ግና ተፈጥሮኣዊ ዝዕገት እንታይ 
ማለት እዩ ምፍላጥ የድሊ።
ላኼማ ወይ ዝዕገት እንብሎ 

ተፈጥሮኣዊ ተርእዮ ኰይኑ፡ ሓደ 
ካብቶም ኣገደስቲ ናይ ተፈጥሮ 
መስርሕ እዩ። ኩሉ ግዜ ሓደ ትሑት 
ሕፍሰት ዘለዎ ሕቃቕ ብሕጊ ተፈጥሮ 
ናብ’ቲ ልዑል ሕፍሰት ዘለዎ ሕቃቕ 
እዩ ዝጐዓዝ። 
ዝዕገት ማለት፡ ኩሉ ግዜ ሓደ ድኹም 

ናይ ጨው ሕቃቕ ባህሪኡ ናብ እቲ 
ዝሓየለ ሕቃቕ ናይ ጨው ክጐዓዝ 
እዩ ዝደሊ። ንኣብነት፡ ሓደ ምሉእ 
መትሓዚ፡ ኣዝዩ ድኹም ናይ ጨው 
ሕፍሰት ዘለዎን ማለት ጽሩይ ማይ 
ብኣንጻሩ ድማ ሓደ ምሉእ መትሓዚ 
ማይ ብዙሕ ናይ ጨው ሕፍሰት 
ዘለዎን ኣዳሊና ኣብ መንጎኦም ሓደ 
ሓውሲ ኣዝዓጊ መምብራና (semi-
permeable membrane) ገይርና 
ንፈላልዮም። ቀጺሉ፡ ብወገን እቲ 
ድኹም ሕፍሰት ናይ ጨው ሕቃቕ 
ዘለዎ ማይ ናብ’ቲ ብዙሕ ሕፍሰት 
ዘለዎ ናይ ጨው ሕቃቕ ክጐዓዝ 
ክጅምር እዩ። ላኼማ ወይ “ዝዕገት 
(osmosis)’’ ድማ ንብሎ። 
ሓውሲ ኣዝዓጊ መምብራና 

እንብሎ እተወሰኑ ኣቶምስ (atom) 
ወይ ድማ ሞለኵዩል (molecule) 
ከም ዝሓልፍ ጥራይ ዝገብር ኣካል 
እዩ። ንኣብነት ሓደ ሻሽ ናይ ማዕጾ 
ብዘይካ ናይ ኣየር ሞለኵዩል ዝዀነ 
ደቂቕ ፍጥረት ኣየሕልፍን እዩ። 
እምበኣርከስ ኣንጻራዊ ዝዕገት ዝበሃል 
መስርሕ ናይ ዝዕገት፡ ምግምጣል ወይ 
ምልዋጥ እዩ። ነዚ ንኽፍጸም ግን ኣብ 
ኣንጻራዊ ዝዕገት ብወገን እቲ ዝሓፈሰ 
ሕቃቕ ናይ ጨው፡ ጸቕጢ (applied 
pressure) ክንጥቀም ከድልየና እዩ። 
ኣብ ኣንጻራዊ ዝዕገት እንጥቀመሉ 
መምብራና (membrane) ብዘይካ 
ናይ ማይ ሞለኵዩልስ ዝዀነ ናይ 
ጨው ባእታታት፡ ህይወት ዘለዎ ኣካል፡ 
ከምኡውን ባክተርያ ኣየሕልፍን እዩ። 
ስለዚ ድማ ነቲ ማይ በዚ ሓውሲ 
ኣዝዓጊ መምብራና ንኸነሕልፎ ካብቲ 
ናይ ተፈጥሮ ዝዕገታዊ ጸቕጢ ዝለዓለ 
ጸቕጢ ከድልየና እዩ። ከም ውጽኢቱ 
ድማ ካብ ጨው፡ ማዕድናትን በከልቲ 
ባእታታትን ናጻ ዝዀነ ጽሩይ ማይ 
ክርከብ ይከኣል። 
ከም’ቲ ኣብ ስእላዊ መግለጺ ንዕዘቦ 

ዘለና፡ ነቲ ብወገን ሓፊስ ሕቃቕ ዘሎ 
ሓደ ዝተወሰነ ጽቕጠት ምስ ሃብናዮ 
እቲ መምብራና ነቶም ናይ ማይ 
ሞለኩዩልስ ጥራይ ከም ዝሓልፍ’ዩ 

ዝገብር።

ኣገባብ ኣሰራርሓ ኣንጻራዊ ዛዕጊ  ኣገባብ ኣሰራርሓ ኣንጻራዊ ዛዕጊ  

ኣሰራርሓ ኣንጻራዊ ዛዕጊ ብሓደ 
ናይ ድፍኢት ሞተር ገይርና ነቲ 
ሓፊስ ሕቃቕ ናይ ጨው ብሓደ 
ሓውሲ ኣዝዓጊ መምብራና ነሕልፎ። 
ኩሉ ወይ ካብ 95 ክሳብ 99 
ሚእታዊት ናይ’ቲ ሕቃቕ ጨው 
ድማ ከምዝጐሓፍ ይገብር። እቲ 
ዓይነት ናይ’ታ እንጥቀመላ ዘለና 
ናይ ድፍኢት ሞተር ኣብ’ቲ ሕፍሰት 
ናይ ጨው ከነጻርዮ ደሊና ዘለና እዩ 
ዝምርኰስ። ስለዚ ድማ እቲ መጋቢ 
ማይ ናትና እናሓፈሰ ኣብ ዝኸደሉ 
ዝለዓለ ድፍኢት የድሊ። መጋቢ ማይ 
ብልዑል ድፍኢት ናብ መምብራና 
ምስ ሰደድናዮ ክልተ ዓይነት ማይ 
ኢና ክንጽበ፣ እቲ ሓደ ዘዓጊ (perme-
ate) ማይ እንብሎ ኰይኑ፡ ትሕዝቶኡ 
ድማ ናጻ ካብ ዝዀነ በካሊ ነገራት 
(contaminants) እዩ። እቲ ካልኣይ 
ድማ ኩሎም እቶም በከልቲ ነገራት 
በቲ ዝተዳለወ ሓውሲ ኣዝዓጊ 
መምብራና ክሓልፉ ዘይከኣሉ እዮም። 
ከም ተወሳኺ ሓፊስ ማይ ጨው ወይ 
ጐሓፍ ኢልና ንጽውዖ። እዚ እናዀነ 
ግን፡ ሓውሲ ኣዝዓጊ መምብራና 
ተነቃፊ ስለዝዀነ ልዑል ጥንቃቐ እዩ 
ዝሓትት። ሓደ ካብኡ ማይ ጨው 
ናብ’ቲ መምብራና ቅድሚ ምእታዉ 
ቅድመ ክንክን ምግባር እዩ። 

ቅድመ ክንክን ሓውሲ ኣዝዓጊ ቅድመ ክንክን ሓውሲ ኣዝዓጊ 
መምብራና (semi-permeable መምብራና (semi-permeable 
membrane)membrane)

ንመምብራና ቅድመ ክንክን ክገብሩ 
ዝኽእሉ ዝተፈላለዩ መሳርሒታት 
ኣለዉ። ሓደ ካብኦም፡ “ብዙሕ ቀጸላ 
ዘለዎ መጽመቚ (multimedia fil-
ter)’’ ይበሃል። ኣብ ውሸጡ ከም 
ሑጻን ሮማናይን ዝተባህሉ ሚነራል 
ዝሓቘፈ ኰይኑ፡ ኣብ ታሕታዋይ ክፋል 
ድማ ጸጸር ኣለዎ። ኣቀማምጣኦም 
ከኣ፡ እቲ ዝዓበየን ዝፈዀሰን ኣብ 
ላዕሊ፡ እቲ ዝነኣሰን ዝኸበደን ድማ 
ኣብ ታሕቲ ኣለዉ። ኣሰራርሓኦም 
ድማ ነቶም ዓበይቲ ርስሓት ኣብ ላዕሊ 
ነቶም ንኣሽቱ ድማ ክሳብ ታሕቲ 
ይጸርገልና። እዚ ኣገባብ ጽሬት እዚ፡ 
ኣብ’ታ ማሽን ናይ ኣንጻራዊ ዝዕገት 
ተጠርኒፉ ዘሎ ኰይኑ፡ ነቲ ተነቃፊ 
ኣካል መብራና ካብ ሕማቕ ረስሓትን 
ጨናን (Fouling)፡ ባክተርያ፡ ካልኦት 
ታህዋስያንን ድበትን (scaling) 
ይከላኸለልና። ከም’ዚ ብምግባር ካብ 
ዘይምለስ ጉድኣት ናይ መብራናን 
ዘይተደልየ ወጻኢታትን የድሕነና።
መብራና ናይ ኣንጻራዊ ዝዕገት፡ 

ከም ልቢ ናይ ኣንጻራዊ ዝዕገት ማሽን 
ኰይኑ፡ ልዑል ጥንቃቐ ይሓትት። 
ሓደ ካብኡ ጽሬት እዩ። መምብራና 
ኣብ’ቲ ዓይነት እነጻርዮ መጋቢ ማይ 
ተመርኲስና፡ ኣብ ዓመት ካብ 1-4 ግዜ 
ክጸሪ ኣለዎ። እዚ ግን ብክኢላታት 

ናይ’ዚ ዓይነት መሳርሒ፡ ኣፍልጦ 
ዘለዎም ቴክኒሻናት ወይ ትካል ጥራይ 
ክኸውን ዘለዎ።
ሃገርና ኤርትራ ልዕሊ 1200 ኪ.ሜ 

ዝኸውን ገማግም ባሕሪ ትውንን 
ብምዃና፡ ኣብ መጻኢ ተጠቃሚት 
ናይ’ዚ ዕቑር ጸጋታት ማይ ባሕሪ 
ክትከውን ትኽእል። ኣብ ደሴታትን 
ገማግም ባሕርን ውሑድ ቁጽሪ 
ዘይኰነ ተቐማጦ ዘለወን ዓድታት 
ድማ ኣለዋ። ስለዚ፡ ምስ’ቲ ካብ ግዜ 
ናብ ግዜ ምውሳኽ ብዝሒ ተቐማጦ 
ናይ’ተን ዓዲታት፡ ነዊሕ ዝገበረ ጸገም 
ዝስተ ጽሩይ ማይ እቲ ዝዓበየ ብድሆ 

እዩ። እምበኣርከስ፡ ኣንጻራዊ ዝዕገት 
ተጠቂምካ ዝግበር ምጽራይ ማይ 
ባሕሪ ምስ’ቲ ዘለዎ ብልጫታት ማለት 
ዝሓቶ ዓይነት ጸዓት ኣዝዩ ውሑድ፡ 
ኣብ ኣከባቢ ዘለዎ ጉድኣት ድማ 
ኣዝዩ ውሑድ ምስ ምዃኑ ዓቕሚ 
ሰብን ንቕሓት ህዝብን ኣዕቢኻ ኣብ 
ምፍታሕ ጸገም ዝስተ ጽሩይ ማይ 
ዓቢ ኣበርክቶ ኣለዎ። ዋላ’ውን ኣብ 
ከበሳታት ዘለዋ ዓዲታት ተጠቀምቲ’ዚ 
ጸጋታት ማይ ባሕሪ ክዀና 
ይኽእላ’የን። ስለዚ ድማ፡ ብተበግሶ 
መሃንድሳት ሚኒስትሪ ሃብቲ ባሕሪን 
መሻርኽቲን ንቀረብ ውሕስነት ዝስተ 
ጽሩይ ማይ ካብ ባሕሪ ዝምልከት 
መጽናዕትን ፈተነን ይካየዱ ኣለዉ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1ይ ደረጃ ቤት-ፍርዲ ዞባ 
ማእከል ኣስመራ 

ኣብ መንጎ ይግባይ በሃሊ ኣቶ ሰለሙን 
ገዛኢ (ጠበቓ ኣቶ ረዳእ ሓጂ) ንመልሲ 
ወሃብቲ ወረ/ነፍ ብርሃነ ገዛኢ ገብረሚካኤል 
1.. ብዓልቲ ቤቱ ወ/ሮ እልልታ ተስፋይ 
ክፍለ፡ 2. ኣቶ ኖህ ብርሃነ ገዛኢ 3. ኣቶ 
ሴም ብርሃነ ገዛኢ 4. ኣቶ ፒትሮስ ብርሃነ 
ገዛኢን ዘሎ ጉዳይ፡ መልሲ ወሃብቲ ንጹር 
ኣድራሻኹም ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ን20/02/25 
ኣብ ቤ/ፍ  6ይ መጋባእያ ቁ/ገዛ 41 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክርአ ምዃኑ ነፍልጥ።

ከሳሲ ኣቶ ሚኪኤል የማነ 
ሓየሎም፡ ተኸሳሲት ወ/ሮ ንህምያ 
ዘርኣይ ተኽለገርግሽ፡ ናይ ሓዳር ክሲ 
ተመስሪቱልኪ ስለ ዘሎ፡ ብኣካል ወይ 
ብሕጋዊ ወኪል ን13/2/25 ኣብ ቤ/ፍ 
9ይ መጋባእያ ቁ/ገዛ 32 ቅረቢ። 
ብፍ/በ/መሰል ወ/ነፍ ደበሳይ በራኺ 

ኣቶ ዮሴፍ ደበሳይ በራኺ፡ ተጸዋዕቲ 
ወ/ነፍ ደበሳይ በራኺ ወ/ሮ ሰላም 
ደበሳይ በራኺ፡ ሩታ ደበሳይ በራኺ፡ 
ሃይለሚካኤል ደበሳይ በራኺ፡ ሳይሞን 
ደበሳይ በራኺ፡ እቲ ብስም ዘውረሰና 
ኣቦና ነፍ/ደበሳይ በራኺ ሃይለሚካኣኤል 
ተመዝጊቡ ዘሎ፡ ኣብ ዞባ ማእከል 
ኣስመራ ዞባ 4 ምም/3 ጎደና 164 ቁ 
ገዛ 47 ስፍሓት 341 ት/ሜ ዝተደኮነ 3 
ክፍልታት ዘለዎ ዋንነት ምስክር ወረቐት 
120770 መወከሲ ወረቐት 141324 
ገዛ፡ ብዓይነት ከምቀል ወይ ተሸይጡ 
እንተዘይኮይኑ ድማ ብሓራጅ ተሸይጡ 
ብጽሒትና ክንወስድ ስለ ዝበሉ፣ እዞም 
ተጠቒስኩም ዘለኹም ተጸዋዕቲ ብኣካል 
ወይ ብሕጋዊ ወኪልኩም ን13/2/25 ኣብ 
ቤ/ፍ 9ይ መጋባእያ ቁ/ገዛ 32 ይቕረብ።  
እንተዘይቀሪብኩም፡ ጉዳይኩም ኣብ 
ዘየልኹምሉ ክርአ ምዃኑ ነፍልጥ።

ፋና ወልደትንሳኣኤ ሽፋረ፡ ሓፍትና 
ብርነሽ ወልደትንሳኤ ሽፋረ ስለዝዓረፈት፡ 
ውላድ ኣይሓደገትን ወለድና’ውን 
ብህይወት ስለ ዘየለዉ፡ ኣነ ምስ 1 
ሓፍተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን18/2/25 
ኣብ ቤ/ፍ ቁ49 ይቕረብ። 

ወ/ሮ ስሂን ክፍለዝጊ ገብረማርያም፡ 
ኣቦና ክፍለዝጊ ገብረማርያም ዕቕቡን 
ኣዴና ተበርህ ሻውሽ ብርሃነን ስለዝዓረፉ፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን30/2/25 ኣብ ቤ/ፍ 9ይ 
መጋባእያ ቁ/ገዛ 32 ይቕረብ። 

ተስፋይ ተስፋጊዮርጊስ ወልደጊዮርጊስ 
ምባል ተሪፉ፡ ተኽላይ ተስፋጊዮርጊስ 
ወልደጊዮርጊስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን13/2/25 ኣብ 
ቤ/ፍ 9ይ መጋባእያ ቁ/ገዛ 32 ይቕረብ። 

ኣቶ ሴም ማርቶስ ኣማኑኤል፡ ኣዴና 
ብርኽቲ ተስፋይ ማህደረ ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን13/2/25 ኣብ ቤ/ፍ 9ይ መጋባእያ ቁ/
ገዛ 32 ይቕረብ። 

ኣብርሀት ተድላ ስብሃቱ፡ ብዓል ቤተይ 
የማነብርሃን ገብረሂወት ስለዝዓረፈ፡ ንዓይ 

ናይ መጻምዲ መሰለይ ይተሓለወለይ፡ 2 
ደቅና ከኣ ወረስቲ ምዃኖም ይረጋገጸልና 
ስለ ዝበለት፣ ዝቃወም እንተሎ፡ ን12/3/25 
ኣብ ቤ/ፍ ቁ/ 47 ይቕረብ።  

ኣስመረት ኣፈወርቂ ኣብርሃ፡ ኣደይ 
ምሕረት ኣብርሃም ዑቕባሚካኤል 
ስለዝዓረፈት፡ ኣነ ምስ 7 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን12/3/25 ኣብ ቤ/ፍ 
ቁ.49 ይቕረብ። 

ብፍ/በ/መሰል ካሕሳይ ቀለታ ካሕሱ፡ 
ብፍ/በ/ዕዳ ወረ/ነፍ ወልደማርያም 
ግርማጽዮን ገብረክርስቶስ፡ ንፈጽሚ 
ዝምልከት ጉዳይ ስለ ዘለኩም፡ ብኣካል 
ወይ ብሕጋዊ ወኪል ን13/3/25 ኣብ ቤ/ፍ 
ቅረቡ።  እንተዘይቀሪብኩም፡ ጉዳይኩም 
ኣብ ዘየልኹምሉ ክርአ ምዃኑ ነፍልጥ።

ከሳሲ ኣድሓኖም ገብረየውሃንስ፡ 
ተኸሰስቲ ነፍ/ሓሊማ ኣሕመድ ከኪያ፡ 
ነፍ/መርየም ኣሕመድ ከኪያ፡ ናይ ስም 
ምትሕልላፍ ዘይንቀሳቐስ ንብረት ክሲ 
ተመስሪቱልኩም ስለ ዘሎ፡ ብኣካል ወይ 
ብሕጋዊ ወኪል ን19/2/25 ኣብ ቤ/ፍ 
ቅረቡ።  እንተዘይቀሪብኩም፡ ጉዳይኩም 
ኣብ ዘየለኹምሉ ክርአ ምዃኑ ነፍልጥ።

ሜሮን ተወልደ በርሀ፡ ወለድና ተወልደ 
በርሀን ጽገ ገብረኪዳንን ስለዝዓረፉ፡ ኣነ 
ምስ   9 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን18/3/25 ኣብ ቤ/ፍ ቁ.49 ይቕረብ። 

ኣስካለማርያም ገብረሂወት መብራህቱ፡ 
ሓውና ኩሉብርሃን ገብረሂወት ስለዝዓረፈ፡ 
ኣነ ምስ ክልተ ህልዋት ኣሕዋተይን ምስ 
ክልተ መወትቲ ኣሕዋተይን (ተተካእቲ 
ደቆም) ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን17/3/25 
ኣብ ቤ/ፍ ቁ.47  ይቕረብ።
 
ኣስካለማርያም ገብረሂወት መብራህቱ፡ 

ኣደይ ትብለጽ ወልደጊዮርጊስ ስለዝዓረፈት፡ 
ኣነ ምስ ክልተ ህልዋት ኣሕዋተይን ምስ 
ክልተ መወትቲ ኣሕዋተይን (ተተካእቲ 
ደቆም) ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን17/3/25 ኣብ 
ቤ/ፍ  ቁ.47 ይቕረብ። 

ከሳሲ ባንክ ልምዓትን ወፍርን ኤርትራ፡ 
ወዳእ ነገር ኣቶ ኣብርሃም ደስታ፡ 
ተኸሰስቲ ጋሕተላይ ልምዓትን ማልቲ 
ሰርቪስ ሓዝብማ (ኣካያዲ ስራሕ ኣቶ ዓሊ 
ሱሌማን፡ ብወኪል ኣቶ መሓመድስዒድ 
ሱሌማን) 2. መሓመስዒድ ሱሌማን ዓሊ  
3. ኑራ ዓብዱ 4. ሓሰን ኣልሰይድ ዓሊ 
5. ኣልኣሚን ስራጅ ሂቡ ናይ ገንዘብ 
ክርክር ጉዳይ ክሲ ቀሪብልኩም ስለ ዘሎ፡ 
ኣድራሻኹም ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ብኣካል 
ወይ ብሕጋዊ ወኪል ን14/2/25 ኣብ 
ቤ/ፍ 3ይ መጋባእያ ቁ/ገዛ 37 ቅረቡ።  
እንተዘይቀሪብኩም፡ ጉዳይኩም ኣብ 
ዘየልኹምሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ዕዳጋ እኽሊ

ወ/ሮ ሄዋን ገብረኪዳን፡ ብዓል ቤተይ 
ቢሄር ዘርኣ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን18/2/25 ኣብ 

ቤ/ፍ 7ይ መጋባእያ  ይቕረብ።
  
ጌታቸው ኢዮብ ነጋሽ ምባል ተሪፉ፡ 

ሙሉጌታ ኢዮብ  ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን13/2/25 
ኣብ ቤ/ፍ 5ይ መጋባእያ ይቕረብ። 

ቤተኤል ሙሴ ርእሶም ምባል 
ተሪፉ፡ ሄይመን ሙሴ ርእሶም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/2/25 ኣብ ቤ/ፍ 7ይ ይቕረብ።

1ይ ደረጃ ቤት-ፍርዲ 
ዓዲ ጓዕዳድ

ኣቶ ህንጻ ዘርኣይ ተኽለ፡ ኣቦይ ዘርኣይ 
ተኽለ፡ ኣቦሓጎይ ጽገ ወልደስላሴ፡ ዓባየይ 
ወርቁ ጽገ ወልደስላሴን ስለዝዓረፉ፡ ኣነ 
ምስ ሓደ ሓወይ ተተካእቲ 12 ደቂ 
ዘውዲ ዘርኣይ ተኽለ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን20/2/25 ኣብ ቤ/ፍ  ይቕረብ። 

ጁምዓ ዓብደላ ሂታም ምባል ተሪፉ፡ 
ጂምዓ ዓብደላ ኢብራሂም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን20/2/25 ኣብ ቤ/ፍ ይቕረብ። 

ቶማስ ኤፍሬም ገብሩ ምባል ተሪፉ፡ 
ቶማስ ኤፍሬም ገብረእግዚኣብሄር ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን4/3/25 ኣብ ቤ/ፍ ይቕረብ። 

ወ/ሮ ዛይድ ተስፋጼን፡ ተጸዋዕቲ ወ/ሮ 
ልዋም ኪዳነ ተስፋሂወትን ኣቶ ሴም 
ተስፋሚካኤል ተኽለን፡ ወዶም ኤቨን 
ሴም ተስፋሚካኤል ምሳይ ገዲፎሞ 
ካብ ሃገር ምስ ወጹ ኣድራሽኦም ስለ 
ዘይተፈልጠ፡ ሞግዚትነት ብቤት ፍርዲ 
ክወስድ ስለ ዝደለኹ፣ ዝቃወም እንተሎ፡ 
ብኣካል ወይ ብሕጋዊ ወኪል ን6/03/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
እምባደርሆ

ብመንገዲ ወለዱ፡ ራኢ ገብረ ተወልደ 
ምባል ተሪፉ፡ ራሕሲ ገብረ ተወልደ   
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን12/2/25 ኣብ ቤ/ፍ   ይቕረብ።

1ይ ደረጃ ቤት-ፍርዲ 
መንደፈራ

ማኣዛ ጊላሚካኤል፡ ኣቦና በርሀ ሓጎስ 
ገብረሃንስ ስለዝዓረፈ፡ 2 ደቁ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን26/3/25 ኣብ ቤ/ፍ  
2ይ መጋባእያ  ይቕረብ። 

1ይ ደረጃ ቤት-ፍርዲ 
ደቀምሓረ

ኣቶ ዳኒኤል ኣብርሃ ገብረሚካኤል፡ 
ኣቦይ ኣብርሃ ገብረሚካኤል ሃብተን 
ኣደይ ሂወት ገብሩ ተስፋይን ስለዝዓረፉ፡ 
ኣነ ምስ 6 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን18/2/25 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓዲ ዃላ 

ሰላም ኣብርሃለይ ገብረእግዚኣብሄር፡ 
ኣቦይ ኣቶ ኣብርሃለይ ገብረእግዚኣብሄር 
ገብረማርያም ስለዝተሰውአ፡ ኣነ ምስ ክልተ  

ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን14/2/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዱባርዋ

ዑቕብጋብር ኪዳነ ብርሃነ  ምባል ተሪፉ፡ 
ሴም ኪዳነ ብርሃነ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን14/2/25 
ኣብ ቤ/ፍ ይቕረብ።

 ከሳሲ ኣቶ ሚኪኤለ ግርማይ፡ ተኸሳሲት  
ወ/ሮ ቅሳነት ጎይትኦም፡ ብዓል ቤትኪ ናይ 
ሓዳር ክሲ ኣቕሪቡልኪ ስለ ዘሎ፡ ብኣካል 
ወይ ብሕጋዊ ወኪል ን28/2/25 ኣብ 
ቤ/ፍ  ቅረቢ። እንተዘይቀሪብኪ፡ ጉዳይኪ 
ኣብ ዘየለኽሉ ክርአ ምዃኑ ነፍልጥ።

ዓንደሃይማኖት ሳህለ ምባል ተሪፉ፡ ሜሮን 
ጎይትኦም ሳህለ  ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን5/3/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ሰገነይቲ 

ወ/ሮ ወይኒ ፍትዊ ዘርኦም፡ ብዓል 
ቤተይ ተስፋሚካኤል ዓንዱ ገብሩ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቁ ከኣ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን18/2/25 ኣብ ቤ/ፍ    
ይቕረብ። 
 
ወ/ሮ ንጽህቲ ተስፉ ክፍለ፡ ወለደይ 

ተስፉ ክፍለ ገብሪትን ለተገብርኤል 
ግሩምን ስለዝዓረፉ፡ ኣብ ዝንቀሳቐስ 
ይኹን ዘይንቀሳቐስ ንብረቶም 2 ደቆም 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን18/2/25 ኣብ ቤ/ፍ 
ይቕረብ። 
 
ወ/ሮ ትርሓስ ተኽላይ ኣማን፡ ሓፍተይ 

ነገሰት ተኽላይ ኣማን ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን18/2/25 
ኣብ ቤ/ፍ    ይቕረብ። 
 

1ይ ደረጃ ቤት-ፍርዲ 
ከረን

 
ወ/ሮ ትብርህ ተኽለ፡ ብዓል ቤተይ የማነ 

ዘርኣይ ኣብርሀ ስለ ዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን18/2/25 
ኣብ ቤ/ፍ    ይቕረብ። 
 
ወ/ሮ ኤደን ልባብ ስልማን፡ ወለድና 

ልባብ ስልማን ኣሻልን መድህኑ ገብሩ 
ብያንን ስለዝዓረፉ፡ ኣነ ምስ 7 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን17/2/25 ኣብ ቤ/ፍ 
ይቕረብ። 

ኣቶ በኺት ተድላ ገብሩ፡ ተጸዋዒ ኣቶ 
ኢሰያስ ድራር ካብር፡ ንዓኻ ዝምልከት 
ሲቪላዊ ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን17/2/25 ኣብ 
ቤ/ፍ ቅረብ።  እንተዘይቀሪብካ፡ ጉዳይካ 
ኣብ ዘየለኻሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ጊንዳዕ

ኤርትራ ተስፋይ ካሕሳይ ምባል 
ተሪፉ፡ ሉልያ ተስፋይ ካሕሳይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን18/2/25 ኣብ ቤ/ፍ ይቕረብ።

ወ/ሮ ዮዲት ዳኒኤል እዮብ፡ 
ኣደይ ብርኽቲ ተስፋይ ወልደገርጊስ 
ስለዝተሰውአት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን4/2/25 ኣብ ቤ/ፍ 
ይቕረብ። 

ጅምዓ ስዒድ መሓመድ ምባል ተሪፉ፡ 
ጀምዕያ መሓመድ ስዒድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን18/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ባጽዕ

ዑመር እድሪስ ኣሕመድዑመር 
ምባል ተሪፉ፡ ዑመር እድሪስ ኣሕመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን6/2/25 ኣብ ቤ/ፍ ይቕረብ።

ጀሚላ እድሪስ ሓምድ ምባል ተሪፉ፡ 
ጀሚላ እድሪስ ኢብራሂም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን11/2/25 ኣብ ቤ/ፍ ይቕረብ።

ከሳሲት ወ/ሮ ወጋሕታ ኣስመሮም 
ዘርአ፡ ተኸሳሲ ኣቶ ዮሰፍ ገብረእየሱስ 
ተስፋማርያም፡ ናይ ሓዳር ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን18/2/25 ኣብ ቤ/ፍ  
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ተሰነይ

ፋይሰል ዑስማን እድሪስ ዓሊ ምባል 
ተሪፉ፡ ፋይሰል ተስፋማርያም ኣርኣያ 
ካሕሳይ   ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን12/2/25 ኣብ 
ቤ/ፍ ይቕረብ።

ከሳሲ ኣቶ ወጋሕታ እዮብ ዘርኣይ፡ 
ተኸሳሲት ወ/ሮ ሩታ ተስፋይ ግርማይ፡ 
ናይ ሓዳር ክሲ ተመስሪቱልኪ ስለ ዘሎ፡ 
ብኣካል ወይ ብሕጋዊ ወኪል ን12/2/25 
ኣብ ቤ/ፍ ይቕረብ።  እንተዘይቀሪብኪ፡ 
ጉዳይኪ ኣብ ዘየለኽሉ ክርአ ምዃኑ 
ነፍልጥ።

1ይ ደረጃ ቤት-ፍርዲ 
ሃይኮታ 

ኣቶ ዓብዱሩሕማን ሳልሕ ዑስማን 
ምባል ተሪፉ፡ ዓብዱሩሕማን ሳልሕ 
ዑስማን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን18/2/25 ኣብ ቤ/ፍ 
ይቕረብ።

ዋህጅ ጃዕፈር ማሓመድ፡ ተጸዋዒት 
ሰማይነሽ በረከትኣብ ሰመረ፡ ቶዮታ 
ሃይሉክስ ER-11051ቑጽሪ ቻሲ 
RN40-078362 ብዕለት 6/08/2012 
ብ60 ሽሕ ናቕፋ ሸይጣትለይ ውዕል 
መሸጣ ከምዝገበርና ዝፍለጥ ኮይኑ፡ ናብ 
ስመይ ከየመሓላለፈትለይ ኣድራሽኣ 
ስለ ዘይተፈልጠ ትጸወዓለይ ስለ ዝበለ፣ 
ብኣካል ወይ ብሕጋዊ ወኪል ን27/1/25 
ኣብ ቤ/ፍ ቅረቢ። 

ናጽነት ደስበለ - ሳምራዊት መለስናጽነት ደስበለ - ሳምራዊት መለስ

VACANCY ANNOUNCEMENT
Bisha Mining Share Company is inviting interested applicants for the following position for Bisha site 

project. 
Construction Crew Leader 
Department: Engineering Services & Owner Construction 
Section: Owner Construction
Number Required: One (01)
Primary Purpose
• Minimize and reduce the project construction costs.
• Monitoring and analyzing construction costs.
• Cooperating with project managers to help them meet budgeting goals.
• Writing reports and presenting them to management. 
• Developing and adjusting budgets.
• Provides technical assistance as needed by internal customers.
• Researching to find opportunities to reduce expenses.
Essential Functions
• Implement design and cost estimation for new building projects. 
• Tracking all costs associated with a project, such as labor, material and equipment, services, transportation 

expenses, and other related items. 
• Cost control also involves estimating future expenses and identifying areas where a project can save 

money or become more profitable

Unique requirements / other information
• Candidate must be physically and medically fit.
• Candidate must be construction-wise Qualified.
• Plumbing, fitting, masonry, and construction experience
• Must be able to work outside exposed to Heat, wind, and dusty environments.
• Must be able to work at Heights.
• Must have Eritrean Driver’s License Minimum Code 2.
Qualifications:
• BSc in Civil Engineering
• Technical College Civil Engineering Diploma  
Knowledge and Experience:
• 5+ years relevant experience .
Technical and Behavioural Skills  
Technical Skills                                Behavioural Skills
Computer Literacy (MS Office – Intermediate) Communication (English) and local language 
Attention to detail                          Assertiveness, Ability to work towards strict deadlines
Analytical skill                                    Interpersonal Relations, Self-motivation
Construction & Maintenance experience          Integrity, High level of accuracy
Problem-solving skill, Supervisory experience Prioritizing skills & multi-skilling

General Information and other requirements:
• Salary:                               As per Company salary scale.
•Type of Contract:             Indefinite
• Place of work:   Bisha

Additional requirements for Nationals: 
• Having fulfilled his/her National Service obligation and provide evidence of release paper from the 

Ministry of Defense. 
• Present clearance paper from current/last employer.
• Testimonial documents to be attached (CV, work experience credentials, a copy of your National Identity 

Card etc.).
• Only shortlisted applicants will be considered as potential candidates for an interview.
• Application documents will not be returned to sender.
• All applications should be sent through the post office.
• Deadline for application: 10 days from the day of publication in the Newspaper.

• Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea

• Note to Eritrean applicants:  
                  Please send a copy of your application to
                   1.Aliens Employment permits Affairs,
                  P. O. Box 7940 
                 Asmara, Eritrea.

                    2.Mineral Resources Management 
            P. O. Box 272
                        Asmara, Eritrea

1ይ ቤት-ፍርዲ ዓዲ 
ጓዕዳድ

ኣቶ ተኽለማርያም ሰሎሙን፡ ኣደይ 
እልፋ ገብረእግዚኣብሄር ዑቕባሚካኤል 
ስለዝዓረፈት፡ 4 ህልዋት ደቃ 1መዋቲ 
2 ተተካእቲ ደቁ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን4/3/25 ኣብ ቤ/ፍ ይቕረብ።

ወ/ሮ ሂወት ተኽለ ገብረማርያም፡ 
ሓፍትና ኣብርሃጽዮን ተኽለ ገብረማርያም 
ስለዝዓረፈት፡ ኣነ ምስ 2 ህልዋት 2 
መወትቲ 1.ነፍ/ር ለተንጉስ ተኽለ 
ገብረማርያም 5 ህልዋት ደቃ 1መዋቲት 
ተተካእቲ 3 ደቃ፡ ነፍ/ር ገብረትንሳኤ 
ተስፋገርግሽ ተኽለ ተተካእቲ 6 ደቁ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን3/3/25 ኣብ ቤ/ፍ 
ይቕረብ።

ወ/ሮ ኤደን ፍስሃየ፡ ብዓል ቤተይ ፍስሃየ 
ተኽላይ ወልደጋብር ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን3/3/25 
ኣብ ቤ/ፍ ይቕረብ። 

ወ/ሮ ስላስ እምባፍራሽ ገብረክርስቶስ፡ 
ብዓል ቤተይ መንግስትኣብ ጸጋይ ንርኣዮ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ  ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን27/2/25 ኣብ ቤ/ፍ 
ይቕረብ። 

ሉቺያ መርሃጼን ተስፋሚካኤል፡ 
ብዓል ቤተይ ሚኪኤል ብርሃነ እምባየ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ደቅና ድማ ኣብ 
ዝንቀሳቐስ ይኹን ዘይንቀሳቐስ  ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን3/3/25 ኣብ ቤ/ፍ 
ይቕረብ። 

ተኽለማርያም መልኣከ ተስፋይ ምባል 
ተሪፉ፡ ተኽሊት መልኣከ ተስፋይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/3/25 ኣብ ቤ/ፍ ይቕረብ።

1ይ ቤት-ፍርዲ መንደፈራ
ኣሻረግ ኢሳቕ ዑ/ስላሴ፡ ብዓል ቤተይ 

ከፈለ ሃብተሚካኤል ወልደዳዊት 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 9 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን12/3/25 ኣብ ቤ/ፍ 
ይቕረብ። 

ምናሴ ተኽለዝጊ በርሀ ምባል ተሪፉ፡ ሴም 
ተኽለዝጊ በርሀ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን20/2/25 ኣብ 
ቤ/ፍ ይቕረብ።

ሃይለ ካሕሳይ ዮውሃንስ፡ ወለደይ 
ካሕሳይ ዮውሃንስ ሃይለን ግደይ ወልዱ 
ተስፋሚካኤልን ስለዝዓረፉ፡ ኣነ ጥራይ 
ወራሲ ምዃነይ ይረጋገጽለይ ስለ ዝበለ፣ 
ዝቃወም እንተሎ፡ ን12/3/25 ኣብ ቤ/ፍ 
ይቕረብ።

1ይ ቤት-ፍርዲ ደቀምሓረ

ከሳሲት ወ/ሮ ኣበባ ዮሴፍ፡ ተኸሳሲ ብርሃነ 
ገብረሃንስ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን7/2/25 ኣብ ቤ/ፍ ቅረብ።

ዮርዳኖስ ፍቓዱ፡ ወላዲተይ ዛይድ ኣባይ 
ስለዝዓረፈት፡ ኣነ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን7/2/25 ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ኣቶ እስቲፋኖስ በርሀ ተፈሪ፡ ኣደይ 
ብርኽቲ ተኽለ ተመልሶ ስለዝዓረፈት፡ ኣነ 
ምስ 2 ኣሕዋተይ ኣብ ዝንቀሳቐስ ይኹን 
ዘይንቀሳቐስ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን17/2/25 
ኣብ ቤ/ፍ ይቕረብ። 

ሮቤል ኣኽሊሉ ተስፋልደት ምባል ተሪፉ፡
ሮቤል ኣዳል ጀርጆ ሰሎምን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/2/25 ኣብ ቤ/ፍ ይቕረብ።

1ይ ቤት-ፍርዲ ማይ ምነ

ከሳሲት ወ/ሮ ወሓዚት ጻማ፡ ተኸሳሲ ኣቶ 
ኣስመላሽ ጸጋይ ጐይትኦም፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን18/2/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ርብቃ ሚካኤል ገብረገርግሽ፡ ዝተፈቕደለን ናይ ምጽራይን ምስላጥን ንግዳዊ 
ትካለን “ቢ ምጽራይን ምስላጥን” (BEE CLEARING & FORWARDING) 
ተባሂሉ ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ።

ክፍሊ ውሽጣዊ ንግዲ

ኣመልካቲት ኣነ ለተብርሃን መንቆርስ ብርሃነ ዝተበሃልኩ፡ ኣብ ኣስመራ ንኡስ ዞባ 
ገጀረት ከባቢ ማይ ወላኹ ጎደና ዳህላክ ቁ.ገዛ 99 ፕሎት 112 ፓርሰል A ብዝሒ 
ክፍሊ 3 ሓገዝቲ 3 ቁጽሪ ንብረት 018972 ብዕለት 8/2/2024 ዝተመዝገበ ገዛ 
ስለዝሸጥኩዎ’ሞ ስም ከተሓላልፍ ስለዝደለኹ፣ ዕዳ ኣለኒ ወይ ይግበኣኒ እዩ ዝብል 
ኣካል እንተደኣ ሃልዩ፡ እዚ ምልክታ ካብ ዝወጻሉ ዕለት ኣብ ውሽጢ 30 መዓልቲ፡ 
ካብ ዝምልከቶ ቤት ፍርዲ መአገዲ ሒዙ ናብ ቤት ጽሕፈት ፓብሊክ ኖታርን 
ካዳስተርን የቕርብ። ዝቃወም ምስ ዘይህሉ ግን ኦርጅናል ሰነዳተይ ሒዘ ጉዳየይ 
ክፍጽም ምዃነይ እሕብር።

ለተብርሃን መንቆርዮስ

VACANCY ANNOUNCEMENT
               Bisha Mining Share Company is inviting applicants for the following 

positions for Bisha site project..
1.Position: Massawa Logistics Coordinator
Department: FITS - Supply      
Number required: One (01) 
Primary purpose

•	 This position is required to support the Supply & Logistics 
Superintendent in carrying out the function of receipt of in-bound 
cargo at Massawa Port, the clearance and transport of the cargo to 
Bisha mine site with close coordination and communication of Red 
Sea office at port.  This role also involves tracking outbound cargo 
and the subsequent return of empty containers to the Shipping agents.

Duties / Functions 
•	 Methodically and progressively liaise with the Clearing Agent (Red Sea); to 

assist loading plans and prioritizes loading of cargo and prepares the daily 
report on the status of in-bound cargo to Asmara logistics superintendent.

•	 Follow up of cargo manifests/vessel lists with Maritime shipping agent, the 
Clearing Agent, and the Port Terminal on daily basis, against the Expected 
cargo lists from Asmara logistics office/Bisha expediting officers to ensure 
that the expected cargo has arrived. Then reports the manifest to the logistics 
superintendent.

•	 Daily – inspect the areas where BMSC cargo has been stored (including 
loose cargo) to ensure that the cargo can be traced/identified for loading on 
to trucks to be transported to Bisha mine.

•	 Daily – Communicates and assists with Red Sea clearing agent and follow 
up on the cargo documentation undergoing clearing procedures to ensure 
that the required shipping documents are complete, appropriate, and 
sufficient so that the customs clearance can be conducted effectively and 
without delays.

•	 Daily – checks on the cleared cargo and respective transport status/
availability schedules of trucks and monitors the loading schedules to 
prioritize the cleared cargo to the Bisha mine.  Before the end of the day, 
prepares the daily list of cargo dispatched to Bisha mine site and submits 
the report to superintendent. 

•	 Prepares and issues Transport Orders to Trans horn trucks loaded with 
Bisha cargo (this is key role).

•	 Coordinate out-bound cargo (Sea exports) with close communication of 
Red Sea and Maritime agents.

•	 On a weekly basis – liaise with Bisha mine logistics officers and Shipping 
Agents to follow up on position and whereabouts of the containers received 
and transported to Bisha mine and ensure that Shipping agents acknowledge 
receipt of all returned empty containers.

•	 Daily communication with the superintendent, to assist and liaison with 
the clearing agent in processing or loading cargo for Bisha mine to ensure 
clearing procedures are being expedited and any other related port operating 
duties as instructed by Superintendent.

•	 The holder of this position reports to Asmara supply & logistics 
superintendent.

UNIQUE REQUIREMENTS / OTHER INFORMATION
•	 Logistics skills

•	 Prepares oral and written logistics operations reports. 

•	 Candidates must be medically and Physically Fit.

•	 Applicants must be prepared to make their accommodation in the workplace 
(port)

Qualifications:
•	 Certificate or Diploma in supply and logistics chain management or related 

fields.

•	 Any equivalent certificate or experience in customs and shipping related 
activities, secretarial science or archive management is advantageous 

Knowledge and Experience:
•	 Port operations experience – 5 years’ experience 

Technical Skills Behavioral Skills

Computer Literacy (MS Office – 
Intermediate, Excel – Advanced)
Able to maintain logistics fields in 
software data base:
Management Skills, Numeracy 
Skills, Administration skill
Planning, Analysis, and problem 
solving
Analytical Thinking ability
Logistics skills: Knowledge of 
shipping, freight forwarding 
and customs related activities, 
analytical skill
Prepares oral and written logistics 
operations reports

Leadership – Supervision skills
Communication (English and local 
language)
Interpersonal skill and self-
initiative
Skilled to operate telephone and 
can function office equipment
Decision making and results 
oriented
Experienced with challenges and 
conflict resolving
High oriented safety attitude
Integrity & able to work towards 
strict deadlines

2.Position: Mine Surveyor
Department: Mining/Survey      
Number required: One (01) 
Primary purpose

•	 To provide accurate and timeous survey data and information to 
run projects.

Main Functions
Planning
Executive Surveying Activity
Write reports
Supervise Survey Assistant.
UNIQUE REQUIREMENTS / OTHER INFORMATION

•	 Essential to be physically fit to work in though environment such as a pit

Qualifications:
•	 Degree / Diploma in Surveying

Knowledge and Experience:
•	 1-3 years previous experience in surveying / engineering industry

•	 Knowledge of Surveying and equipment

•	 1-2 years Supervisory experience

Qualifications:
Degree / Diploma in Surveying

Knowledge and Experience:
1-3 years previous experience in surveying / engineering industry
Knowledge of Surveying and equipment, 1-2 years Supervisory 
experience

Technical Skills Behavioural Skills
Computer Literacy (MS Office – Word, Excel, 
various software programs), A valid Driver’s 
License & Knowledge of Trimble GPS.

C o m m u n i c a t i o n 
(English & local 
language)

Effective English Oral and Written 
Communication Skills

Interpersonal skills

Attention to detail, Problem solving skill, & 
analytical Skill

Accuracy, and ability to 
work under pressure,

Plan, Organise & Execution skills & able to 
understand English

Ability to work toward 
strict deadlines

Ability to work long shifts both day and night 
shift.

Assertiveness, & results 
oriented

Supervisory Leadership skills, and risk 
management & assessment

Ability to multitask

Report writing & ability to lead safety, Able 
to use software such as Surpac and Microsoft 
Office.

Ability to work in 
m u l t i - d i s c i p l i n a r y 
environment

General Information and other requirements:
•	 Place of Work:           Bisha.
•	 Salary:                         As per Company salary scale.
•	 Type of Contract:       Indefinite

Additional requirement for Nationals: 
•	 Having fulfilled his/her National Service obligation and provide evidence 

of release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience credentials, 

a copy of your National Identity Card etc.).
•	 Only shortlisted applicants will be considered as potential candidates for 

an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication in the Newspaper.

Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to
                  Aliens Employment permits Affairs,
                  P. O. Box 7940 Asmara, Eritrea.

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ዙር ዳውን ኣንደር ጀሚሩ

ናትናኤል፡ ግዜ ከይከሰረ ኣትዩ

ፋልማይ ውድድር ነፍሲ ወከፍ 
ዓመተ-ስፖርት ቅድድም ብሽክለታ 
ዓለም (ዎርልድ ቱር) ዝኾነ ዙር ዳውን 
ኣንደር፡ ትማሊ ኣብ ቀዳማይ መድረኽ 
ብዓወት ሳም ወልስፎርድ ተኸፊቱ።
  ኣብ ሃገሩ ኣውስትራልያ ዝወዳደር 

ዘሎ ተቐዳዳማይ ቦራ ሃንስግሮብ ዝኾነ 
ሳም፡ ነዚ ናይ 150.7 ኪሎሜተር 
ውድድር ብሰሓቢ ቅጽበታዊ ውድድር 
እዩ ተዓዊቱሉ። ካብ 250 ሜትሮ ርሕቀት 
ሽኳ ዝጀመረ ሳም፡ ካብቲ መሪሕዎ 
ዝወጸ (ሊድ ኣውት) ወዲ ጋንታኡ 
ዳኒ ቫን ፖፐ ልዑል ሓገዝ ረኺቡ 
እዩ፡ ብተኸታታሊ ንብሪጣልያውያን 
ተቐዳደምቲ ክለባት ቪዝማን ግሮፓማን 
ማተው ብረናን ማቲዩ ዎልስን ረቲዑ፡ 
ፋልማይ ናይ መድረኽ ዓወት 2025 
ኣመዝጊቡ። 
  ኣብዚ ዝበዝሑ ተቐዳደምቲ 

ብተመሳሳሊ - 3 ሰዓት፡ 26 ደቒቕን 
38 ካልኢትን ውድድሮም ዝዛዘምሉ 
መድረኽ፡ ሻምፕዮን ኤርትራ 2024 

ናትናኤል ተስፋጼን፡ ግዜ ከይከሰረ 
መበል 21 ኣትዩ። ናትናኤል፡ ትማሊ 
ቀዳማይ ናይ ዎልርድ ቱር ውድድሩ 
እዩ ብማልያ ሓዳስ ክለቡ ሞቪስታር 
ኣካይዱ።
  ናይ ዝሓለፉ ሰለስተ ዓመታት 

ዓንተር ሻምፕዮን ቅድድም ብሽክለታ 
ኣፍሪቃ ዝኾነ ኤርትራዊ ኣባል ኣስታና 
ሄኖክ ምሉእብርሃን ግና፡ 2 ደቒቕን 34 
ካልኢትን ድሒሩ መበል 132 ኣትዩ።
  ዛጊት፡ ብግዜን ነጥቢን ሳም 

ወልስፎርድ ይመርሕ ኣሎ፣ ንማልያ 
ኣንበሳ ዓቐብ ተቐዳዳማይ ኣውስትራልያ 
ፈርጉሰን ብሮዊንግ ለቢስዋ ኣሎ። ንናይ 
መንእሰያት ከኣ፡ ማተው ብረናን ለቢስዋ 
ናብ ናይ ሎሚ ውድድር ክኣቱ እዩ። 
  እዚ ንመበል 25 ግዜኡ ዝካየድ ዘሎ 

ናይ ኣውስትራልያ ውድድር፡ ሎሚ 
ረቡዕ 128.8 ኪሎሜተር ክሽፍን እዩ። 
ሕጂ’ውን ጽቡቕ ዕድል ንተቐዳደምትና!

“ስነ-ኣእምሮኣዊ ለውጢ ንዝነበረኒ ሕማቕ ኩነታት ቀይርዎ እዩ” ምባፐ
ተጻዋታይ ሪያል ማድሪድ ኪልያን ምባፐ፡ 

ዝገበሮ ስነ-ኣእምሮኣዊ ለውጢ፡ ኣጋጢምዎ 
ንዝነበረ ድኹም ቁመና ከመሓይሽ 
ከምዝሓገዞ፡ ትማሊ ኣብ ዝገበሮ ጋዜጣዊ 
መግለጺ ኣፍሊጡ።
  ኣብዚ ወቕቲ ብናጻ ካብ ፒኤስጂ ናብ 

ሪያል ማድሪድ ዝተጸምበረ ምባፐ፡ ኣብ 
ፈለማ ኣዋርሕ ብቕልጡፍ ኣብ ህርመት 
እዛ ጋንታ ክኣቱ ብዘይምኽኣሉ፡ ሕማቕ ግዜ 
እዩ ኣሕሊፉ። 
  ምባፐ፡ ከም ባህሪ ኣብ ጸጋማይ ክንፊ 

መስመር ምጥቃዕ ከምዝስለፍ ይፍለጥ። ምስ 
ዘለዎ ልዑል ፍጥነት ከኣ፡ ንገለ ተጻወትቲ 
ክሳብ ኣእጋሮም ሓው ሓው ዝብሎም 
ከሸግሮም፡ ምስ ክለቡ ዝነበረት ፒኤስጂን 
ሃገሩ ፈረንሳን ተዓዚብናዮ ኢና። 
  ኣብ ማድሪድ ግና፡ ቪንስየስ ኣብቲ ቦታ 

ዘይትንከፍ ብቕዓት ሃኒጹ ብምጽናሑ፡ ምባፐ፡ 
ከም ናይ ማእከል ኣጥቃዓይ (ቁጽሪ 9) ክስለፍ 
እዩ ተቐሲቡ። ናይ ማእከል ኣጥቃዓይ ባህሪ 
ስለዘይነበሮ ከኣ፡ ከም ትጽቢት ዝተገብረሉ 
ቀልጢፉ ምስ ደቂ ጋንታኡ ክሰማማዕን 
ዝተነብረሉ ግምት ክምልስን ኣይከኣለን - 
ወላ’ኳ ዋንጫ ዕዉታት ዕውትቲ ኤውሮጳን 
ዋንጫ ኢንተርኮንቲነንታልን ኣብ ምዕታር 
ዝሓገዛኦም ሸቶታት እንተኣመዝገበ።
  ኣብቲ ብዛዕባ ቁመናኡ ኣሉታዊ ዘረባታት 

ጥራይ ዝዝረበሉ ዝነበረ እዋን፡ ኣብ ክልተ 

ተኸታተልቲ ግጥማት - ኣንጻር ሊቨርፑል 
ኣብ ሻምፕዮንስ ሊግ፡ ኣንጻር ኣትለቲኮ 
ቢልባኦ ኣብ ላ’ሊጋ ፍጹም ቅላዕ ብምስሓቱ 
ከኣ፡ ንዝነበሮ ወጥሪ መሊሱ ዘዕርግ ነይሩ።
  ኪልያን፡ ኣብዘ ዝሓለፋ ሳምንታት ግና፡ 

ቁመናኡ ናብ ብቕዓት ምምላሱን ቀጻልነት 
ዘለዎ ሸቶ ናይ ምምዝጋብ ዓቕሚን የርኢ 
ኣሎ። ቀስ ኢሉ ዝገበሮ ስነ-ኣእምሮኣዊ 
ለውጢ ከምዝሓገዞ ከኣ፡ ሎሚ ኣንጻር 
ሳልዝቡርግ ኣብ ዝህልዎም ጸወታ ኣብ 
ዝገበሮ ጋዜጣዊ መግለጺ ተዛሪቡ።
  “ኣብ ሕማቕ ቁመና እንከለኹ፡ ብዙሕ 

እየ ዝሓስብ ነይረ” ዝበለ ምባፐ፡ “ሓዲሽ 
ሂወት ይርዕሞ እየ ዘለኹ። ብዛዕባ ከመይ 
ገይረ ቦታ ይረክብ፣ ኣብ ናይ ቪንስየስ ዶ 
ወላስ ኣብ ናይ ሮድሪጎ ቦታ (ዞባ) ክኣቱ 
ኣለኒ፡ ብዙሕ እየ ዝሓስብ ነይረ። ብዙሕ 
እንተሓሲብካ ከኣ፡ ጽቡቕ ኣይትጻወትን 
ኢኻ።” ክብል፡ ዝነበሮ ጸቕጢ ገሊጹ።   
  ዝያዳ ናይ ኣእምሮ ጉዳይ፡ ኣካላዊ 

ቁመናኡ ደሓን ምንባሩ ዝዛረብ ኪልያን፡ 
“ምስዛ ጋንታ ሕጉስ ነይረ። እንተኾነ፡ ዝያዳ 
ከበርክት ነይሩኒ። ንነብሰይ ከኣ፡ ‘ሕጂ’ዩ 
ግዜኻ። ክትቅየር ኣለካ። ናብ ማድሪድ 
ሕማቕ ክትጻወት ኣይመጻእካን’ ኢለዮ። 
ዳግማይ ዝኸፈአ ብቕዓት ኣየርእይን እየ። 
ኣብ ዝለዓለ ጥርዚ ምስ ሃረምካ ከኣ፡ ብኡ 
ጥራይ ኢኻ ትቕጽል፣ ንድሕሪት ምምላስ 

የለን።” ኢሉ።
  ዝሓለፈ ሰንበት ንላስ ፓልማስ 4ብ1 ኣብ 

ዝሰዓሩሉ ጸወታ ክልተ ሸቶታት ዘመዝገበ 
ምባፐ፡ ብ12 ናይ ሊግ ሸቶታት ካልኣይ 
ዝለዓለ ኣመዝጋቢ ይርከብ፣ ኣጥቃዓይ 
ባርሴሎና ሮበርቶ ለዋንድዎስኪ ብ16 
ሸቶታት ይመርሕ። ካብታ 4 ታሕሳስ 
ብኣትለቲኮ ቢልባኦ ዝተሰዓሩላ ከኣ፡ ኣብ 
ኩሉ ውድድር 10 ግጥማት ክስለፍ እንከሎ፡ 
ሸሞንተ ሸቶታት ኣመዝጊቡ ኣሎ። 
  ምባፐ፡ እቲ እንኮ ተጻዋታይ ሪያል 

ማድሪድ ኣብዚ ወቕቲ ኣብ ሰለስተ ናይ 
ፍጻመ ጸወታታት ሸቶ ዘመዝገበ እዩ። 
ንኣላታንታ 2ብ0 ኣብ ዝሰዓሩሉ ናይ 
ኤውሮጳ ዕዉታት ዕውትቲ (ሱፐር ካፕ 
ኤውሮጳ)፡ ንፓቹቻ 3ብ0 ኣብ ዝሰዓሩሉ 
ናይ ኢንተርኮንቲነንታል ካፕ (ዋንጫ ክለባት 
ዓለም) ከምኡ’ውን ብባርሴሎና 5ብ2 ኣብ 
ዝተረትዑሉ ናይ እስጳኛ ዕዉታት ዕውትቲ 
(ሱፐር ካፕ እስጳኛ) ጸወታ። 
  ዛጊት ኣብ 30 ውድድር 18 ሸቶታት 

ኣመዝጊቡ ዘሎ እዚ ፈረንሳዊ፡ ኣብ ነፍሲ ወከፍ 
ጸወታ ብገምጋም ሓንቲ ጸወታ 0.6 ሸቶ ናይ 
ምምዝጋብ ምቕርሐ ኣለዎ። ኣብ ሓደ ወቕቲ 
ኣብ ኩሎም ሽዱሽተ 
ውድድራት ሱፐር 
ካፕ ኤውሮጳ፡ 
ላ’ሊጋ፡ ሻምፕዮንስ 
ሊግ፡ ዋንጫ 
ኢንተርኮንቲነንታል፡ 
ሱፐር ኮፓ እስጳኛን 
ኮፓ ደል ረይን 
ሸቶታት ዘመዝገበ 
ፋልማይ ተጻዋታይ 
ማድሪድ እዩ - ድሕሪ 2022-23 ካሪም 
በንዘማ ዝሰርሖ ታሪኽ።
   እዚ ከምዚ ኢሉ እንከሎ፡ ምባፐ፡ 

ምስ ሃገራዊት ጋንታ ፈረንሳ ዝኾነ ጸገም 
ከምዘይብሉ ብምግላጽ፡ ኣብ ወርሒ 
መጋቢት ኣብ ዝኻየዱ ኣህጉራዊ ግጥማት 
ክጻወት ተሃዊኹ ምህላዉ ሓቢሩ። እዚ ወዲ 

26 ዓመት መንእሰይ፡ ኣብ ዝሓለፈ ዓመት 
ወርሒ መስከረምን ሕዳርን ኣብ ዝነበሩ 
ግጥማት ኔሽንስ ሊግ ብዓላሚኡ ዲደይ 
ዲይሻምፕ ብዘይምምራጹ፡ ምስታ ጋንታ 
ዝነበሮ ዝምድና ምሽሕካሩ ይግለጽ።

ፖግባ፡ ካብ ሩስያ ዝመጽኦ ሕቶ ነጺጉ
ኣብዚ እዋን ብዘይ ክለብ ዝርከብ ፖል 

ፖግባ፡ ካብ ሩስያ ሕቶ ከምዝቐረበሉን 
ከምዝነጸጎን ገሊጹ።
  ኣብ ምጅማር ዝሓለፈ ዓመተ-ስፖርት 

ምስ ጁቬንቱስ እንከሎ ብዝተገብረሉ 
መርመራ ኣብ ነብሱ ሓይሊ ዝህብ መድሃኒት 
ዝተረኽቦ ፖግባ፡ ንኣርባዕተ ዓመታት ካብ 
ጸወታ ኵዕሶ እግሪ ተኣጊዱ ነይሩ።
  እንተኾነ፡ ኮነ ኢሉ ከምዘይወሰዶ 

ብምግላጽ ይግባይ ድሕሪ ምባሉ፡ መቕጻዕቱ 
ናብ 18 ኣዋርሕ ወሪዱሉ እዩ። ካብ ዝመጽእ 
ወርሒ መጋቢት ጀሚሩ ከኣ፡ ክጻወት ናጻ 
እዩ። 
  ፖግባ፡ ዛጊት ስሙ ምስ ክለባት ሊግ 1 

ፈረንሳ፡ ስዑዲ ዓረብን ኣመሪካን ተኣሳሲሩ 

ይለዓል እዩ። ካብ ሩስያ ሕቶ ከምዝመጾ’ውን፡ 
ባዕሉ ሓቢሩ። “ጠለባት ይመጽእ ኣሎ። ገለ 
ዝስሕቡ ገለ ከኣ ዘይስሕቡ። ካብ ሩስያ’ውን 
ኣሎ፣ ናብኡ ምኻድ ግን ዕላማይ ኣይኮነን። 
ዕላማይ ኣብ ሻምፕዮንስ ሊግ ምስ እትጻወት 
ክለብ ምጽምባር እዩ፣ ኩሉ ግዜ ኣብ ዝበለጻ 
ክለባት ክንህሉ ኢና ንደሊ። እንተኾነ፡ ኣባይ 
ጥራይ ዘይኮነ ኣብ ብዙሕ ነገራት እዩ 
ዝምርዀስ።” ኢሉ።
  ስም እዚ ፈረንሳዊ ኣከፋፋሊ፡ ዝያዳ 

ካልኦት ክለባት ምስ ናይ ሃገሩ ክለብ ማርሴ 
ተኣሳሲሩ ይለዓል እዩ። ናብኣ እንተተጸምቢሩ 
ከኣ፡ ኣብ ማን ዩናይትድ ወዲ ጋንታኡ ምስ 
ዝነበረ ማሶን ግሪንዉድ ዳግማይ ክጽምበር 
እዩ።

ሲቲ፡ ንሪስ ኣፈሪማቶ
ሊድያ በረኸት

  ማንቸስተር ሲቲ፡ ኣብ መስመር ምክልኻል 
ብመስበርቲ ንዝኸሰረቶም ተጻወትቲ ንምትካእ፡ 
ብ29.6 ሚልዮን ፓውንድ ንተኸላኻላይ ክለብ 
ፓልሜራስ ቪቶር ሪስ ኣፈሪማቶ።
  እዚ ብራዚላዊ ናይ ማእከል ተኸላኻላይ፡ ምስ 

ሃገራዊት ጋንታ ብራዚል ምስ ናይ ትሕቲ 17 
ዓመት ተጻወትቲ ኣብ ትሸዓተ ግጥማት ተሳቲፉ። 
ናብ ፓልሜራስ ኣብ ዝተጸንበረሉ ከኣ፡ ኣብ 22 
ግጥማት ክስለፍ እንከሎ፡ ብዘርኣዮ ብቕዓት 
ንብራይተን ደሚርካ፡ ኣብ ዓይኒ ብዙሓት ክለባት 
ፕሪመር ሊግ ክሰፍር ግዜ ኣይወሰደሉን። 
 ፓልሜራስ፡ ነዚ ወዲ 19 ዓመት ትስፉው 

ተጻዋታይ፡ እዚ ዓመተ ጸወታ ክሳብ ዝዛዘም 
ብልቓሕ ከተጽንሖ እኳ ጠለብ እንተቕረበት፡ 
ሲቲ ግና ነዚ ብምንጻግ፡ ኣብ ውሽጢ’ዛ 
ወርሒ ናብ እንግሊዝ ኣግዒዛቶ ኣላ።  
  “ምስ ሲቲ ክፍርም ዝደረኸኒ ኣብ ትሕቲ 

ኣልያ ጓርድዮላ ንኽጻወት ጥራይ እዩ።” 
ዝበለ ሪስ፡ ሲቲ ኣቐዲማ ንዝረኸበቶ ዓወታት 
ኣብ ግምት ብምእታው፡ ናቱ ታሪኽ ኣብ 
ገጻታ ክጽሕፍ ከምዝደሊ ኣነጺሩ። 
  ሪስ፡ ኣብ መስርሕ ምስግጋር ናይዛ 

ወርሒ ድሕሪ ምፍራሙ፡ ንኡዝበኺስታናዊ 
ተኸላኻላይ ዓብዱኮድር ኹሳኖቭ ስዒቡ 

ካልኣይ ሓድሽ ተጻዋታይ 
ማን ሲቲ ኮይኑ ኣሎ። ሲቲ፡ 
ነዚ ኣብ መስመር ምክልኻል 
ብመስበርቲ ዝኸሰረቶም 
ተጻወትቲ ንምትካእ ተካይዶ 
ዘላ ወፍሪ ፍረ ክትረኽበሉ 
ትጽቢት ይግበር።

መጉዳእቲ ሳሊባ . . .
ብሰንኪ ናይ ጭዋዳ ጸገም ካብ ናይ ቀዳም 

ጸወታ ዝበኾረ ተኸላኻሊ ኣርሰናል ዊሊያም 
ሳሊባ፡ ኣብዘን ዝሓለፋ መዓልታት ጽቡቕ 
ከምዝተንቀሳቐሰ፡ ዓላሚኡ ሚኬል ኣርቴታ 
ገሊጹ።
  እዚ ኣሰልጣኒ፡ ካላፊዮሪን ንዋነሪን ናብ’ዚ 

ሎሚ ዘካይድዎ ጸወታ ምምላሶም ኣወንታዊ 
ዜና ምዃኑ እኳ እንተሓበረ፡ ወሳኒ ተጻዋታይ 
ሳሊባ ግና፡ ገና ንጸወታ ድሉው ከምዘይኮነ 
ኣፍሊጡ። ሳሊባ፡ ዝመጽእ 2 ለካቲት ምስ 
ማን ሲቲ ንዘካይድዎ ናይ ሊግ ግጥም 
ድሉው ክኸውን ትጽቢት ይግበረሉ። 
  ኣርሰናል፡ ሎሚ ኣብ ሻውዓይ ናይ 

ሻምፕዮንስ ሊግ ጸወታ ኣብ ሜዳኣ ንዲናሞ 
ዛግረብ ክትዕድማ እያ።

መደብ ጸወታ
ሎሚሎሚ

ሻምፕዮንስ ሊግ
ኣርቤ ሌፕዚግ - ስፖርቲን ሊዝበን 8፡

45 ድ.ቀ
ሻክታር ዶነስክ - ብረስት 8፡45 ድ.ቀ
ስፓርታ ፕራጋ - ኢንተር ሚላን 11፡

00 ድ.ቀ
ፈይኑርድ - ባየር ሙኒክ 11፡00 ድ.ቀ
ኣርሰናል - ዲናሞ ዛግረብ 11፡00 ድ.ቀ
ኤሲ ሚላን - ጂሮና 11፡00 ድ.ቀ
ፒኤስጂ - ማን ሲቲ 11፡00 ድ.ቀ
ሪያል ማድሪድ - ኣርቢ ሳልዝቡርግ 

11፡00 ድ.ቀ
ሰልቲክ - ያንግ ቦይስ 11፡00 ድ.ቀ



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ናቕፋ ቁ.223፡ ጥቓ እንዳ ማርያም ጥቓ ባር ትራስተለ 122798

ዕለትዕለት

ፔሩ - 9 ሚልዮን ዝዕድመኡ ኣስከሬን ሻርክ ተረኺቡ
ኣብ ሊማ - ርእሰ-ከተማ ፔሩ፡ 9 ሚልዮን 

ዝዕድመኡ ምሉእ ኣስከሬን ናይ ሻርክ 
ከምእተረኽበ ይሕበር ኣሎ። 
ኣብ ዓለም፡ ምሉእ ኣስከሬን ናይ ሻርክ 

ሳሕቲ ጥራይ ከምዝርከብ ዝጠቐሱ 
ክኢላታት ስነ-ሂወታውያን ፔሩ፡ እቲ 
ርኽበት ሓደ ካብ’ቶም ብርቂ ተርእዮታት 
ምዃኑ ኣረዲኦም። 
እቲ ኣስከሬን፡ ናይ ሓደ ካብ’ቶም ኣብ 

ደቡባዊ ክፋል ሰላማዊ ውቅያኖስ ዝነበሩ 
ዓሌታት ጸዓዱ ሻርክ ምንባሩ ዝሓበሩ 
እቶም ክኢላታት፡ ኣብዚ እዋን እቶም 

የመን - ሑቲ መጥቃዕትታቱ ከምዝድርቶ ኣፍሊጡየመናዊ ምንቅስቓስ ሑቲ፡ ኣብ 
ቀይሕ ባሕሪ ከካይዶ ዝጸንሐ 
መጥቃዕትታት ከምዝድርቶ ብወግዒ 
ኣፍሊጡ።
ሑቲ፡ ድሕሪ’ቲ ኣብ መንጎ 

እስራኤልን ምንቅስቓስ ሓማስን 
ዝተኸተመ ስምምዕ ምቁራጽ ተዅሲ 
ነቲ ውሳነ ከምዝወሰደ ብምሕባር፡ ኣብ 
ልዕሊ’ተን ኣብ ቀይሕ-ባሕሪ ዝጐዓዛ 
ዋንነት ኣመሪካ፡ ብሪጣንያን ካልኦት 
ሃገራትን ዝኾና ንግዳውያን መራኽብ 
ከካይዶ ዝጸንሐ መጥቃዕትታት ደው 
ከምዘበሎ እዩ ዝገልጽ ዘሎ።
እቲ ጉጅለ ብተወሳኺ፡ መንግስቲ 

እስራኤል ኩሉ’ቲ ምስ ሓማስ ዝኸተሞ 
ስምምዓት ኣብ ግብሪ ምስ ኣውዓሎ፡ 
ኣብ ቀይሕ-ባሕሪ ኣብ ልዕሊ መራኽብ 
ሃገሩ ከካይዶ ንዝጸንሐ መጥዓትታት 
ደው ከምዘብሎ ኣነጺሩ።

ሕቡራት መንግስታት ኣመሪካ፡ 
ብሪጣንያ ትዅን ካልኦት ሃገራት ኣብ 
ልዕሊ የመን ዝኾነ ጐነጻዊ ስጉምቲ 
ምስ ዝወስዳ ግን፡ ሑቲ ነቲ ደው 
ኣቢልዎ ዘሎ መጥቃዕትታት ዳግማይ 
ከምዝቕጽሎ ኣጠንቂቑ።

ዓበይቲ ንግዳውያን መራኽብ 
ዓለምና፡ ካብ ሕዳር 2023 ኣትሒዘን 
ብሰንኪ መጥቃዕትታት ሑቲ 
ብቀይሕ-ባሕሪ ምሕላፍ ኣቋሪጸንኦ 
ከምዘለዋ’ዩ ክሕበር ጸኒሑ።
ኣብ ዝሓለፈ ዓመት፡ እቲ ዕጡቕ 

‘መጠን ሃብቲ ሰብ-ጸጋ ዓለም ሓድሽ 
ክብረ-ወሰን ሒዙ’ ኦክስፋም

ኣብ 2024፡ ብደረጃ ዓለም መጠን 
ሃብቲ ሰብ-ጸጋ ዓለም ሓድሽ ክብረ-ወሰን 
ከምዝሓዘ፡ ትካል ኦክስፋም ሓቢሩ።
ኣብዛ ዝሓለፈት ዓመት፡ ድምር 

መጠን ሃብቲ ናይ’ዞም ሰብ-ጸጋ ዓለምና 
ዝኾኑ ሰባት ብሰለስተ ዕጽፊ ከምዝዛየደ 
ዝሓበረ ኦክስፋም፡ እቲ ኣሃዝ ምስ ናይ 
ቅድሚኡ ዝነበረ ዓመት ክነጻጸር እንከሎ 
ብ3 ትሪልዮን ዶላር ክብ ከምዝበለ 
ኣነጺሩ።
ኣብ ነፍሰ-ወከፍ ሰሙን ናይ 2024፡ 

ብውሕዱ 4 ሰባት ኣብ መዝገብ ሰብ-
ጸጋ ዓለምና ይሰፍሩ ምንባሮም ዝጠቐሱ 
ጸብጻባት፡ ኣብዚ እዋን ብደረጃ ዓለም 
ቁጽሪ ናይ’ዞም ሰብ-ጸጋ ናብ ኣስታት 

2,769 ክብ ኢሉ ከምዘሎ ኣመልኪቶም።
ቀንዲ ምንጪ ናይዚ ዝተመዝገበ ሃብቲ፡ 

ውርሻን ምብሓት ዕዳጋታትን ምዃኑ 
እዮም እቶም ጸብጻባት ዝሕብሩ።
ብገምጋም፡ ሃብቲ ናይ ሓደ ብዓል-ጸጋ 

መዓልታዊ ብክልተ ቢልዮን ዶላር ክብ 
ይብል ከምዘሎ’ውን ይገልጹ።
ብኣንጻሩ፡ ቁጽሪ ናይ’ቶም ኣብ ትሕቲ 

መስመር ድኽነት ዝነብሩ ሰባት እናዛየደ 
ይኸይድ ከምዘሎ፡ ኦክስፋም ኣብ 
ጸብጻቡ ይሕብር።
በዚ ኸኣ፡ ብደረጃ ዓለም ኣብ መንጎ 

ሃብታማትን ድኻታትን ዘሎ ጋግ 
መሊሱ ይርሕብ ከምዘሎ፡ እቲ ትካል 
ወሲኹ የመልክት።

ፕረዚደንት ዶናልድ ትራምፕ፡ ን1500 ገበነኛታት ምሕረት ገይሩ
ፕረዚደንት ዶናልድ ትራምፕ መበል 47 

ፕረዚደንት ሕቡራት መንግስታት ኣመሪካ 
ኮይኑ ዝሓለፈ ሰኑይ ቃለ-ማሕላ ድሕሪ 
ምፍጻሙ፡ ን1500 ገበነኛታት ምሕረት 
ገይሩ።
እቶም ብ6 ጥሪ 2021 ኣብ ኣፍደገ ህንጻ 

‘ካፒቶል ሂል’ ብዝፈጠርዎ ናዕቢን፡ ናብቲ 
ህንጻ ሰይሮም ብምእታዎምን ተኸሲሶም 
ዝጸንሑ ኣስታት 1500 ሰባት፡ ፕረዚደንት 

ዶናልድ ትራምፕ ምሉእ ምሕረት 
ከምዝገበረሎም እዩ ዝሕበር ዘሎ።  
ኣብ ፕረዚደንታዊ ምርጫ ኣመሪካ 

2021 ፕረዚደንት’ታ ሃገር ነበር ጆ ባይደን 
ድሕሪ ምዕዋቱ፡ እዞም ደገፍቲ ዶናልድ 
ትራምፕ ዝኾኑ ሰባት ናብ ህንጻ ‘ካፒቶል 
ሂል’ ብምኻድ ናዕቢን ዕግርግርን ፈጢሮም 
ብዝብል ጥርዓን እዮም ተኸሲሶም ጸኒሖም።
እቶም ሰባት ብተወሳኺ፡ ኣብ ሓለዋ 

ቱርኪ - ሓደጋ ባርዕ ሓዊ ሰባዊ ክሳራ የስዕብ
ኣብ ከተማ ቦሉ - ሰሜናዊ ምዕራብ 

ቱርኪ ኣብ ዝርከብ ሓደ መዘናግዒ 
ማእከል ብዘጋጠመ ሓደጋ ባርዕ ሓዊ፡ 
ብውሕዱ 10 ሰባት ክሞቱ እንከለዉ 
ካልኦት ልዕሊ 32 ሰባት ድማ ብኸቢድ 
ከምዝቘሰሉ ተገሊጹ።

ጉጅለ ኣብ ቀይሕ-ባሕሪ ኣብ ልዕሊ 
ዝጐዓዛ ዝነበራ መራኽብ ልዕሊ 100 
ግዜ መጥቃዕትታት ከምዘካየደ እዮም 
ጸብጻባት ዝጠቕሱ።
ካብ ጠቕላላ ስፍሓት የመን ንሓደ 

ሲሶ ተቖጻጺሩ ዝርከብ ሑቲ፡ ካብ 
ሕዳር 2023 ኣትሒዙ ኣብ ልዕሊ 
እስራኤል ናይ ድሮንን ሚሳይላትን 
መጥቃዕትታት ከካይድ ምጽንሑ 
ይፍለጥ።

ተዋፊሮም ምስ ዝነበሩ ኣባላት ጸጥታ’ታ ሃገር 
ኣብ ጎነጽ ከምዝኣተዉን፡ ኣብቲ ህንጻ ድማ 
ከቢድ ንዋታዊ ዕንወት ከምዘውረዱን እዩ 
ክግለጽ ጸኒሑ።
በዚ ከኣ፡ ኣባል ሰልፊ ደሞክራትስ ዝዀነ 

መራሒ ሰነት ኣመሪካ ቻክ ስኩመር፡ እቲ 
ብፕረዚደንት ዶናልድ ዝተወስደ ስጉምቲ 
ዘይሕጋዊ ክብል ብትሪ ኮኒንዎ ኣሎ።
ፕረዚደንት ትራምፕ ብተወሳኺ፡ ሒደት 

ሰዓታት ድሕሪ’ቲ ዝሓለፈ ሰኑይ ዝፈጸሞ 
ቃለ-ማሕላ፡ ሃገሩ ካብ ውድብ ጥዕና ዓለም 
ከተንሳሕብ ትእዛዝ ከምዘመሓላለፍ እዩ 
ዝሕበር ዘሎ።
ውድብ ጥዕና ዓለም ኣብ እዋን ኮቪድ-19 

ዘይግቡእ ኣተኣላልያ ይኽተል ከምዝነበረ 
ክወቅስ ዝጸንሐ ትራምፕ፡ ኣብ ዝሓለፈ ናይ 
ቀዳማይ እብረ ስልጣኑ’ውን ሃገሩ ካብቲ 
ዓለም-ለኻዊ ትካል ንምንስሓብ መስርሕ 
ጀሚሩ ምንባሩ እዩ ዝግለጽ።   
እንተኾነ፡ ጆ ባይደን ናብ ስልጣን 

ኣብ ዝመጻሉ እዋን፡ ነቲ ዝተዋህበ ውሳነ 
ከምዝሰረዞ ይፍለጥ።

ኣብቲ ዓመታዊ ብዙሓት በጻሕቲ 
ዘአንግድ መዘናግዒ ማእከል ዝተኸስተ 
ሓደጋ ባርዕ፡ ዛጊት ጠንቁ እንታይ 
ምዃኑ ከምዘይተነጸረ እዩ ዝሕበር ዘሎ።
ኣብቲ መዘናግዒ ማእከል ልዕሊ 234 

ሰባት ኣዕሪፎም ከምዝነበሩ ዝጠቐሱ 

ጸብጻባት፡ ኣባላት መጥፋእቲ ሓዊ 
ብዘካየድዎ ቅልጡፍ ሓገዝ ግን 
መብዛሕትኦም ብዘይ ዝኾነ ጉድኣት 
ክድሕኑ ከምዝኸኣሉ እዩ ዝግለጽ 
ዘሎ። 
እቲ ‘ካርታልክያ’ ብዝብል ስም 

ዝፍለጥ መዘናግዒ ማእከል፡ ሓደ 
ካብ’ቶም ኣብ ቱርኪ ዝርከቡ ብበረድ 
ዝተሸፈኑ ማእከላት መዘናግዒ ኮይኑ፡ 
እቲ ኣብቲ ናይ በረድ ቦታ ዝካየድ 
ምንሽርታትን ካልእ ሰሓቢ ንጥፈታትን፡ 
ዓመታዊ ካብ ዝተፈለላዩ ሃገራት 
ዝመጽኡ ኣሽሓት በጻሕቲ ከምዘአንግድ 
ይሕበር።
ነቲ ባርዕ ኣብ ትሕቲ ቁጽጽር 

ንምውዓል፡ ኣስታት 30 ቢምቦሪታትን 
28 ኣምቡላንሳትን ከምዝተዋፈራ 
መንግስቲ ቱርኪ የመልክት።

ዓሌታት ምሉእ ብምሉእ ከምዝጸነቱ 
ወሲኾም ኣመልኪቶም።  
እዚ ተረኺቡ ዘሎ ኣስከሬን ናይ ጻዕዳ 

ሻርክ፡ ብዓቐኑ ኣብ መላእ ዓለም ኣቐዲሞም 
ካብ ዝተረኽቡ ተመሳሰልቲ ኣስከሬናት 
እቲ ዝዓበየ ክኸውን ከምዝኽእል እዮም 
ጸብጻባት ዘነጽሩ።
ኣብ ዝሓለፈ ወርሒ ሕዳር’ውን፡ 

ክኢላታት ስነ-ሂወታውያን ፔሩ፡ ኣብ 
ማእከላይ ክፋል እታ ሃገር ኣስታት 10 
ሚልዮን ዕድመ ዘለዎ ሓርገጽ ረኺቦም 
ምንባሮም ይዝከር።

